
ÖZ 

Anadolu sahası Türk edebiyatında ilk biyografik eser XVI. 
yüzyılın ilk çeyreğinde yazılmıştır. Lâmiî Çelebi’nin Nefahatü’l-
Üns ismiyle kaleme aldığı bu eser, sufi biyografilerini içerir. Daha 
sonra başta şuara tezkireleri, ulema biyografileri olmak üzere 
biyografik eserler çeşitlilik kazanır ve takip eden yüzyıllar 
içerisinde tematik ve bölgesel biyografik eserlerin sayısında artış 
gözlemlenir. Bu makalenin konusunu teşkil eden Abdüllatîf Fazlî 
(ö.?)’nin Gülşen-i Azîz adlı çalışması tematik biyografik eser 
geleneğinin bir parçasıdır. Eserde, Halveti şeyhi Nureddîn 
Cerrâhî’ye mensup ileri gelen kişilerin tekkeleri, zaviyeleri 
anlatılmış ve önemli şeyhlerin biyografileri kaydedilmiştir. 
Gülşen-i Azîz’de tertip yöntemi olarak Cerrâhî Tekkesi merkeze 
alınır ve burada şeyhlik yapan önemli kişilerin biyografilerine 
yer verilir. Eserde on altı kişiye ait biyografi vardır. 
Biyografilerine yer verilen şahısların ölümleri üzerine yazılan 
manzum tarihler de eserde yer alır. Bu çalışma, Gülşen-i Azîz’in 
eldeki tek metni olan Ali Emiri Efendi Millet Kütüphanesi Şeriyye 
1099 numarada kayıtlı nüshanın çeviri yazısını ve bunun 
üzerinde yapılan incelemeyi içermektedir.  

Anahtar Kelimeler: Gülşen-i Azîz, Abdüllatîf Fazlî, Cerrâhiyye, 
Biyografi, Sufi Biyografisi. 

 

ABSTRACT 

The first biographical work in Anatolian Turkish literature was 
written in the first quarter of the 16th century. This work, written by 
Lâmiî Çelebi under the title Nefahatü'l-Üns, includes Sufi biographies. 
Later on, biographical works, especially poet and scholar 
biographies, diversified and the number of thematic and regional 
biographical works increased in the following centuries. Gülşen-i 
Aziz, written by Abdüllatif Fazlî (d.?), which is the subject of this 
article, is also a part of this thematic biographical work tradition. The 
work includes the dervish lodges, zawiyas and biographies of 
important sheikhs who are the followers of the Halveti sheikh 
Nureddîn Jarrāhī. In Gülşen-i Azîz, Cerrâhî zawiyas are taken as the 
center as a method of organization and the biographies of important 
people who served as sheikhs in this place are included. There are 
biographies of sixteen people in total. The poetic dates written upon 
the deaths of the people whose biographies are included are also 
recorded. This study includes the translation of the only available 
copy of Gülşen-i Azîz, the copy registered in Ali Emiri Efendi Millet 
Library, Şeriyye 1099, and the analysis of this translation text.  

Keywords: Gülşen-i Azîz, Abdüllatîf Fazlî, Cerrâhiyye, Biography, 
Sufi Biography. 

Giriş 

Türk edebiyatının ilk biyografik eserleri, XV. yüzyılda Ali Şîr Nevâyî 
(ö.1501) tarafından yazılan şair tezkiresi türündeki Mecâlisü’n-Nefâyis ile Molla 
Câmî’den ilavelerle tercüme edilen sufi biyografilerinden müteşekkil Nesâyimü’l-
Mahabbbe’dir. Anadolu sahası Türk edebiyatında yazılan ilk biyografik eser ise 
XVI. yüzyılın ilk çeyreğinde Lâmiî Çelebi (ö.1532)’nin Molla Câmî (ö.1492)’den 
ilavelerle tercüme ettiği bir sufi biyografisi olan Fütûhu’l-Mücâhidîn veya diğer 
adıyla Nefahâtü’l-Üns’tür. Lâmiî’nin bu eserinden bir süre sonra Sehî Bey (ö.1548-
49) Anadolu sahasının ilk şair tezkiresi Heşt-Bihişt’i kaleme alır. Böylece Anadolu 
sahasında XX. yüzyılın ortalarına kadar kesintisiz bir biçimde devam edecek olan 
şair tezkiresi yazma geleneği başlamış olur. Öte yandan XVI. yüzyılda yine 
Anadolu sahasında Taşköprî-zâde Ahmed Efendi (ö.1561) Şakâikü’n-Nu‘mâniyye’yi 
kaleme alır. Şakâikü’n-Nu‘mâniyye, ulema biyografilerini ihtiva eden ilk eserdir. Bu 
eserle birlikte ulema biyografisi yazmak bir geleneğe dönüşür ve XX. yüzyıla 
kadar adı geçen çalışmaya pek çok tercüme, telhis ve zeyil yazılır.  

XVII. yüzyılla birlikte çoğalan kültürel malzeme sayesinde biyografik 
eserlerin sayısı belirgin bir biçimde artış kaydeder ve çeşitli konulara has tematik 
örnekler görülmeye başlanır. Hükümdar, şeyhülislam, vezir, kaptanıderya, 
resilülküttap, nakibüleşraf, darüssaade ağaları, hattat, musikişinas, tarihçi, 
çiçekçi gibi farklı meslek ve zümrelere mensup kişilere ait biyografilerin yanı sıra 
bir şehri, bölgeyi yahut tekkeyi merkeze alarak oluşturulan tematik biyografiler 
de kaleme alınır. Bu çalışmanın konusunu oluşturan eden Gülşen-i Azîz, Halvetiyye 
tarikatının Cerrâhiyye kolunun kurucusu Nureddîn Cerrâhî’nin ve ona intisap 
etmiş önemli kişilerin biyografilerini içermektedir.  

Bu çalışmada Gülşen-i Azîz’in metni transkipsiyonlu metni hazırlanmış ve 
bu metin üzerinde yapılan incelemede eserin dil, üslup, imla ve içerik özellikleri 
hakkında tespitlere yer verilmiştir. Gülşen-i Azîz’in Mehmet Cemal Öztürk 
tarafından popüler yayını gerçekleştirilmiş fakat bu yayında eserin içeriğine dair 
herhangi bir bilgi verilmemiştir (2018). Mehmet Serhan Tayşi ise eseri sadece 
günümüz Türkçesine aktarmıştır (1997).  

Abdüllatîf Fazlî 

Gülşen-i Azîz’in müellifi, Abdüllatîf Fazlî b. Mehemmed Şâkir’dir. 
Biyografik kaynaklarda müellifle ilgili herhangi bir bilgi bulunmamaktadır.  

Mehmet Arslan, Fazlî’nin Mehmed Şâkir Efendi’nin oğlu olduğunu ve 
ölüm tarihi tam olarak bilinmemekle birlikte 1270/1854 yılından sonra vefat 

etmiş olabileceğini belirtir (2014). Arslan, Fazlî’nin bilinen tek eserinin Gülşen-i 
Azîz olduğunu söyler ve şiir yazıp yazmadığı hakkında bilgi vermez. Ancak, 
Fazlî’nin kaleme aldığı bir tarih manzumesini örnek olarak kaydeder (2014).  

Mehmet Cemâl Öztürk ise herhangi bir kaynak göstermeden Abdüllatîf 
Fazlî’nin hayatı hakkında bilgi verir (2018). Öztürk’e göre Fazlî, Kavaklı Şâkir 
Efendi’nin büyük oğludur ve Kumrulu Şeyhi Latîf Efendi olarak bilinir. Fazlî, Fatih 
Camii’nde öğrenim görürken Bâb Mahkemesi kalemine girer ardından da 
babasından hilafet alır. Daha sonra, sırasıyla Hâcegî Tekkesi şeyhliği, Nişancı 
şeyhliği, Kumrulu Mescid’deki Salı Tekkesi şeyhliği görevlerini yapar ve bu 
tekkeyi yeniden inşa ettirir. Fazlî, 1303/1885 yılında vefat eder ve Kumrulu 
Tekkesi haziresinde, kendisinden önce vefat eden bilinen tek çocuğu Mehmet 
Rızâeddin’in kabrine defnedilir (2018, 95). 

Yukarıdaki bilgiler dışında Abdüllatîf Fazlî, eseri Gülşen-i Azîz’de yer 
verdiği biyografiler içinde bazen kendisinden de bahseder. Bu bilgiler sırasıyla şu 
şekildedir:  

Abdüllatîf Fazlî, Seyyid Mehmed Şâkir’in oğludur (vr. 2b). Babası Şâkir 
Efendi, Fethiyye Medresesi’nde müderrislik yaparken 1197/1782-83 yılında 
Cerrâhî Tekkesinde şeyh olan Mehmed Moravî’ye intisap ederek seyrüsülûku, 
zahir ve batın ilimleri ondan öğrenir (vr. 24b). Abdüllatîf Fazlî, Mehmed Ârif Dede 
(ö. ?)’nin Cerrâhî şeyhi olduğu dönemde dört yaşında olmasına rağmen Cerrâhî 
Tekkesi’nin 1233/1817-18’deki yenilenmeden önceki hâlini hatırlar (vr. 17a). 
Abdüllatîf Fazlî, 1246/1830-31’de Cerrâhî Tekkesi’nde imamlık ve türbe-i şerif 
hizmetini yürütür (vr. 18b). Fazlî, Abdülazîz Efendi vefat ettiğinde (1270/1853-54) 
vasiyeti üzerine gasil işlemlerini kendisinin yaptığını belirtir (vr. 20a). “Ayaklı 
kütüphane” olarak tanınan Tûtî Şeyh Hasan el-Hamdî Efendi, Abdüllatîf Fazlî’nin 
selefidir (vr. 2a).  

Bu bilgilerden hareketle Abdüllatîf Fazlî’nin biyografisi şu şekilde 
toparlanabilir: 

Abdüllatîf Fazlî, Seyyid Mehmed Şâkir Efendi’nin oğludur. Babası 
müderrislik yaparken Cerrâhîliğe intisap eder ve akabinde şeyh olur. Mehmed 
Ârif Dede’nin 1220/1805-06’da Cerrâhî Tekkesi şeyhliğine geldiği ve Fazlî’nin de 
dört yaşında olması onun şeyhlik dönemine rastladığı dikkate alındığında 
Fazlî’nin 1216/1801-02’dan önce doğmuş olması beklenemez. Fazlî, dört yaşında 
olmasına karşın Cerrâhî Tekkesi’nin yenilenmeden önceki hâlini hatırladığını 
belirtir. Tekkenin 1233/1817-18’de yenilendiği göz önünde bulundurulursa, 

Fazlî’nin 1229/1813-14’ten sonra da doğmuş olma ihtimali yoktur. Bu durumda, 
Fazlî 1216/-1801-02 ile 1229/1813-14 yılları arasında, yani XIX. yüzyılın ilk on beş 
yılında doğmuş olmalıdır. Fazlî, 1246/1830-31’de Cerrâhî Tekkesi’nde imam ve 
türbe hizmetlisi olarak görev yapar. Cerrâhî Şeyhi Azbülazîz Efendi, ölünce 
kendisini Fazlî’nin yıkamasını vasiyet eder, onun bu isteği 1270/1853-54’te Fazlî 
tarafından yerine getirilir. Bu sebeple Fazlî’nin ölümü bu tarihten sonra olmalıdır.  

Gülşen-i Azîz 

Eserin ismi kütüphane kataloğunda Gülzâr-ı Azîz olarak kayıtlıdır1. Ancak, 
hem nüshanın herhangi bir yerinde hem de metinde bu yönde bir kayda 
rastlanılmamaktadır. Nüshada kütüphane kaydının ve Ali Emiri Efendi’nin 
mührünün bulunduğu “1a” numaralı varakta kurşun kalemle yazılmış “Gülşen-i 
Azîz” kaydı bulunmaktadır. Ek olarak müellif, mukaddimede eserin isminin Gülşen-
i Azîz olduğunu beyan eder. Ancak, bu ismi neden seçtiği hakkında bir açıklama 
yapmaz (vr. 1b). Fazlî, eser hakkında bilgi verirken yazım tarihini belirtmez. 
Eserde biyografisi anlatılan son kişi olan Abdulazîz Efendi’nin ölüm tarihi 
1270/1853-54’tür. Dolayısıyla Gülşen-i Azîz’in bu tarihten sonra yazılmış olması 
gerekir.  

Gülşen-i Azîz’in kütüphanelerde kayıtlı tek nüshası bulunmaktadır. İlgili 
nüsha da Ali Emiri Millet Kütüphanesi Şeriyye 1099 numarada yer almaktadır. 
İlaveten Türkiye Diyanet Vakfı İslam Ansiklopedisi “Cerrâhiyye” maddesinin 
kaynakça kısmında Gülşen-i Azîz’in Toköz Ailesi özel kütüphanesinde bir 
nüshasının olduğuna dair kayıt vardır (Yola, 1993, 420). Ancak, bu nüshaya dair 
herhangi bir bilgi mevcut değildir. Eserin Ali Emiri Millet Kütüphanesi nüshası 21 
varaktan meydana gelmektedir. Her varakta farklı sayıda satır vardır. Nüsha, talik 
yazı ile kaleme alınmış; başlıklar ve tarihler kırmızı, biyografiler ise siyah 
mürekkeple yazılmıştır. Nüshada müstensih kaydı bulunmamaktadır. Zahriyede 
kırmızı mürekkeple “eş-Şeyhi’ş-Şüyûh es-Seyyid Ahmed ibn Mustafâ el-Belhî el-
Halvetî, sene 1000” kaydı yer almaktadır. Ancak, bu kişinin eseri istinsah ettiğine 
dair bir kayıt yoktur.  

Abdüllatîf Fazlî, eserin mukaddimesinde 1115/1704-1240/1824-25 
tarihleri arasında Nureddîn Cerrâhî’ye mensup önemli kişileri ve onların 
tekkelerini, zaviyelerini, hâl tercümelerini, vefat tarihlerini, mezarlarının 

                                                 
1 Eserin katalog bilgileri için bkz.: https://portal.yek.gov.tr/works/detail/167129 [Erişim Tarihi: 
11.06.2024] 

yerlerini hakkıyla beyan etmek ve bu sayede hayırla yâd edilmek için eseri kaleme 
aldığını belirtir. 

Abdüllatîf Fazlî, Gülşen-i Azîz’i birine takdim edip etmediği hususunda bilgi 
vermez. Eserin mukaddime bölümünün sonunda, biyografilere geçmeden önce, 
kırmızı mürekkep ile “Ebu’l-hayrât el-Gāzî Sultân Ahmed Hân-ı Sâlis ‘Aleyhi’r-rahmeti 
ve’l-gufrân (vr. 3a)” ifadesi bulunur. III. Ahmed’in 1149/1736 tarihinde öldüğü 
dikkate alındığında Gülşen-i Azîz’in ona sunulması mümkün değildir. Cerrâhî 
Tekkesi’nin III. Ahmed’in emriyle yaptırılmış (Öztürk, 2007, 252) olması göz 
önünde bulundurulursa müellifin, mukaddime bölümünün sonunda, III. Ahmed’i 
hayırla yâd etmesi, tekkeyi yaptırdığı için sultana duyduğu minnet olmalıdır.  

Gülşen-i Azîz’de on altı biyografi yer almaktadır. Nüshada sadece Moravî 
Yahyâ Efendi biyografisi için başlık konulmamış (vr. 11a) diğerlerinde ise önce 
başlık konulmuş sonra biyografiler anlatılmıştır. Eserde yer alan biyografiler 
sırasıyla şunlardır: Nureddîn Cerrâhî, Süleymân Veliyyüddîn Üsküdârî, Şeyh 
Mehemmed Hüsâmeddîn, Ser-tarîk-zâde Mehemmed Emîn, Şeyh ‘Abdî Efendi, 
Moravî Yahyâ Efendi, Şeyh Seyyid ‘Abdü’ş-Şekûr, İbrâhîm Eyyûbî Fethî, 
Mehemmed el-Moravî, ‘Abdu’r-rahmân Hilmî, Mehemmed Sâdık Efendi, Şeyh 
Mustafâ Efendi, Mehemmed Emîn Efendi, Mehemmed ‘Ârif Dede İbn ‘Abdü’ş-
Şekûr, ‘Abdu’l-‘Azîz Efendi, Ser-tarîk ‘Abdu’llâh es-Sabûrî. Ayrıca kimi 
biyografilerde şeyhlerin halifeleri hakkında da birer ikişer cümlelik kısa bilgi 
mevcuttur.  

Müellif, Gülşen-i Azîz’de bazen manzum parçalara ve biyografisi anlatılan 
şahısların ölümleri üzerine yazılmış tarih şiirlerine de yer verir. Azmî Dede 
(ö.1892), Cezbî Ahmed Efendi (ö. 1829), Lebîb Efendi (ö. ?), Ârif Dede (ö. ?), Fıtnat 
Hanım (ö. 1780), Hoca Neşet (ö.1807), Gâlib (ö. 1799), Tevfîk (ö. ?), Nazîf Efendi (ö. 
?), Vehbî-zâde Hayrî Efendi (ö.1851), Hasan Birrî (ö. ?), Vesîm (ö. ?), Sa‘dî (ö.?), 
Latîfî (ö.?) ve Hilmî (ö. ?) eserde ismi geçip manzumesi kayıtlı olan şairlerdir. Bu 
şairler XVIII. ve XIX. yüzyıllarda İstanbul’da yaşamış ve tekke, tasavvuf çevreleri 
ile irtibatı bulunan kişilerdir. 

Gülşen-i Azîz’in kaleme alındığı XIX. yüzyılda nesir eserlerinin dil ve 
üslubuna bakıldığında klasik nesir üslubunun bu asırda da devam ettiği 
görülmektedir. Dil, önceki yüzyıllarda olduğu gibi genelde ağırdır, uzun, terkipli 
ve secili cümle kullanımı sanatlı anlatımın bir parçası olarak sürmekle beraber bu 
yüzyılda nesir dilinin sadeleşmesi, anlaşılır olması yolunda çalışmalar da vardır 
(Mengi, 2007, 65). Bu çabalara rağmen yazarların kendisini tür üslubundan 
soyutlayamamaları, eski eğitim sisteminin sürmesi, Arapça, Farsça öğretiminin 

öneminden bir şey kaybetmeden devam etmesi gibi sebeplerle (Coşkun, 2007, 667) 
mensur eserlerde klasik üslup kullanılmaya devam etmiştir.  

Gülşen-i Azîz’in üslup özellikleri değerlendirildiğinde XIX. yüzyılın genel 
nesir üslubunun tersine sade ve açık bir anlatıma sahip olduğu hemen göze 
çarpar. Metinde seciye hemen hemen hiç baş vurulmadığı ve sanatlı anlatımdan 
uzak durulduğu görülür. Kelime kadrosu, halkın büyük bir çoğunluğu tarafından 
bilinen Arapça ve Farsça sözcükler ile dinî terminolojiden oluşmaktadır. Arapça 
iktibaslar, bir ikisi dışında raziye’l-lâhu te‘âlâ (vr. 5a) ve Rahmetu’llâhı ‘aleyhüm 
ecma‘în (vr. 5b) gibi kalıp ifadelerdir. Bu kalıp ifadelerde biyografik eserlerin tür 
üslubunun bir parçası olarak “Eyyûb el-Ensârî raziye ʿanhü’l-Bârî (vr. 13a), Nûre’d-
dîn el-Cerrâhî el-Halvetî kaddesallâhi sırrahu’l-celî (vr. 3a)” örneklerinde olduğu 
üzere biyografisi anlatılan şahsın ismi ile secili ifadelerin kullanımına dikkat 
edilmiştir. Cümlelerin kısa olduğu metinde Arapça, Farsça tamlamaların çoğu ikili 
olup zincirleme tamlamalara daha az yer verilmiştir. Bunlar, Osmanlı nesrinin 
folklorik üslup özelliklerini yansıtmaktadır (İsen, 2011, 150). Bu verilerden 
hareketle Gülşen-i Azîz hakkında folklorik üslup ile kaleme alınmış bir eser 
tanımlamasını yapmak yanlış olmaz.  

Gülşen-i Azîz’in bazı kısımlarında anlatım bozukluklarıyla karşılaşmak 
mümkündür. Örneğin, “kolaylık olması için” demek yerine “sühūlet olsun içün 
(vr. 1b)” denilerek anlam düşüklüğüne neden olunulmuştur. “Ba‘de salât-ı zuhrı 
edâdan sonra (vr. 8b)” ifadesinde aynı anlama gelen “ba‘de” ve “sonra” kelimeleri 
arka arkaya kullanılmıştır. “Peder-i vâlâ-güherleri” olması gereken ifadede 
“pederleri vâlâ-güherleri (vr. 9a)” şeklinde iki çokluk eki yan yana yazılmıştır. Bir 
başka yerde “irşat seccadesine oturan” demek istenir; ancak, “câlis-nişîn-i 
seccâde-i irşâd (vr. 10a)” denilerek oturan anlamına gelen Arapça “câlis” ve Farsça 
“nişîn” bir arada kullanılmıştır.  

Eserde, standart imlaya uymayan yazımlar da görülmektedir. Bazı 
yerlerde “ḥa” ile “ḫı” harflerinin karıştığı bazı yerlerde de imlanın bozulduğu 
göze çarpar. Ayrıca kimi kelimelerin de konuşma dilindeki gibi yazıldığı 
gözlemlenir. Aynı kelimenin iki farklı harfle kaleme alındığı örnekler mevcuttur. 

Örneğin; “ẕāt” kelimesi hem “zāt” ( ) hem de “ẕāt” ( ) olarak, “irşād” 

kelimesi de “irşād” ( ) ve “ḭrşād ( ) olarak iki farklı biçimde yazılır. “Ṭūtḭ” 

şeklinde “tı” ile yazılması gereken kelime, “te” ile “tūtḭ”( ) , “zel” ile yazılması 

gereken “meẕkūr” kelimesi “mezkūr” ( ) “ze” ile; “iẓhār” şeklinde güzel “he” 

ile yazılması gereken kelime de “iẓḥār” ( ) şeklinde “ḥa” ile kaleme alınır. 

Standart imla gereği “iẕn” yazılması gereken kelime “izin” ( ); “Baba Ḫıżr” 

yazılması gereken sözcük “Baba Ḥıdır” ( ) şeklinde yani konuşma 
dilindeki gibi yazılır. Müteʿārif kelimesinde de hareke ile karşılanması gereken “e” 
sesi güzel “he” ile ( ) yazılır. İncelemeye konu olan bu nüshada istinsah 
kaydı bulunmadığı için imla yanlışlarının müelliften mi müstensihten mi 
kaynaklandığını kestirmek zordur.  

Sonuç 

Gülşen-i Azîz, İstanbul Karagümrük’te bulunan Cerrâhî Tekkesi’ni merkeze 
alarak yazılan biyografik bir eserdir. Eldeki tek nüshası Ali Emiri Millet 
Kütüphanesi Şeriyye 1099 numarada kayıtlıdır. Eserin müellifi bir Cerrâhî 
mensubu olan Abdüllatîf Fazlî Efendi’dir. Fazlî, mukaddimede eserin isminin 
Gülşen-i Azîz olduğunu belirtip Nureddîn Cerrâhî’ye mensup önemli kişilerin 
biyografilerini, tekkelerini, vefat tarihlerini, mezarlarının yerlerini hakkıyla 
beyan etmek ve hayırla yâd edilmek için bu eseri kaleme aldığını dile getirir. 
Eserde Halvetiyye tarikatının Cerrâhiyye kolunun kurucusu Nureddîn Cerrâhî ve 
onun halifelerinden oluşan on altı şahsa ait biyografi mevcuttur. Eserin yazım 
tarihi net olarak bilinmemekle birlikte, yapılan değerlendirmeler sonucunda, 
1270/1854’ten sonra kaleme alındığı tahmin edilmektedir. Osmanlı nesrinin 
folklorik üslubu ile sade ve anlaşılır bir biçimde yazılan eserde yer yer anlatım 
bozuklukları ve imla hatalarıyla karşılaşılmaktadır. Müellif, biyografileri 
anlatırken manzum parçalara ve tarih manzumelerine de yer verir.  

Bir tekke merkezinde meydana getirilen Gülşen-i Azîz adlı biyografik eser, 
Anadolu sahasında XVI. yüzyılın ilk çeyreğinde başlayıp XX. yüzyıla kadar 
aralıksız süren biyografik eser yazma geleneğinin Cerrâhiye Tarikatı ileri 
gelenleri özelinde hazırlanmış değerli bir halkasıdır. 

GÜLŞEN-İ ʿAZḬZ 

[1b]Destūr Yā Evliyā’ullāh Meded 

Bismillāhirraḥmanirraḥḭm 

Naḳli ṭabaḳātı Şernūbḭ ve minhüm Seyyidḭ Nūre’d-dḭn el-Cerrāḥḭ sākini 
İstanbulu’l-ʿulyā yeʾtḭ bi-ʿāmi ḫamsete ʿaşere ve miʾete ve elfi yaʿḭş mine’l-ʿömri erbeʿate ve 
erbeʿḭne seneten ve min kerāmātihi innallāhe teʿālā yukrimu ʿaleyhi bi-duḫūli’l-cennete 
yevme mevtihi ve min kerāmātihi innaallāhe teʿālā yutalliʿuhu ʿalā maḳāmihi fi’l-āḫireti 
ve hüve fi’d-dünyā. Ve minhā seʾle teʿālā ve hüve fḭ ʿālimi’l-ġayb en yükrime zuvvārehū 
fe’stecābellāhu teʿālā duʿāehu āmḭn bi-ḥürmeti seyyidi’l-mürselḭn2 maʿlūm olsun ki biñ 
yüz on beş tārḭḫinden biñ iki yüz ḳırḳ3 senesine gelince silsile-i ḥażret-i Nūre’d-
dḭn el-Cerrāḥḭ efendimize mensūb olan ricālullāhı ve onda tekāyā vü zevāyāsını 
ve meşāyiḫ-i eslāfımızıñ terceme-i aḥvāl ü tārḭḫ-i vefātları ve maḥall-i medfenleri 
lāyıḳıyla beyān olunmaḳ içün ve bir de bu faḳḭr-i ʿāciziñ murādı ḫayr ile yād ve 
rūḥ4-ı dāʿiyānıma bir fātiḥa iḥsān iden ʿazḭzānıñ ābā vü ecdādınıñ ervāḥ-ı 
şerḭflerine Ḥaḳḳ celle ve celāluhū ḥażretleri bir ḫatm-i şerḭf ŝevābı iḥsān buyursun 
bir de bu kitābı müṭālaʿa iden iḫvānımıza sühūlet olsun içün tekāyā vü zevāyā üzre 
tertḭb olup bu tārḭḫ kitābınıñ ismine Gülşen-i ʿAzḭz tesmiye olundı. Maʿlūm ola ki 
ibtidā Ḥażret-i Şeyḫünā ve Mürşidünā Meḥemmed Nūre’d-dḭn el-Cerrāḥḭ el-
Ḫalvetḭ ḳuddise sırrahū [2a] ḥażretleriniñ terceme-i ḥāl-i ʿālḭlerini ḳaleme almış 
olan Muḥsin-zāde Ġāzḭ Meḥemmed Paşa’nıñ Şeyḫ ʿAbdu’l-ʿAzḭz Efendi’niñ 
pederlerinde maḫfūẓ olan yedi ḳıṭʿa evrāḳlarında aḫẕ ve baʿż-ı zamān-ı şerḭfler 
erişüp gice ve gündiz naṣḭḥat-ı mürşḭdānlarıyla şeref-yāb oldıġım ki selefim Ayaḳlı 
kütüp-ḫāne dimek ile maʿrūf Ṭūṭḭ5 Şeyḫ Ḥasan el-Ḥamdḭ Efendi ve ṭarḭḳ-i 
Ḳādiriyyeden Ḳabā Ḳulaḳ Tekyesi şeyḫi yüz on yaşında Şeyḫ Süleymān Efendi ve 
Acı Çeşme şeyḫi Ṣāliḥ Efendi ve Durmuş Dede şeyḫi Seyyid Meḥemmed Saʿḭd 
Efendi ve Beyḳoz şeyḫi Raʾūfḭ Seyyid Yaḥyā Efendi ve Selvi Burunı Tekyesi şeyḫi 
Emḭn Naḳş-bendḭ ve Eyüb’de Oluḳlı Bayır şeyḫi Ḥasan Efendi ve yine Eyüb’de Rifāʿḭ 
Şeyḫ Ḥasḭb Efendi Emḭr Buḫārḭ Şeyḫḭ Çelebi Efendi ve Murād Monlā şeyḫi el-Ḥāc 

                                                 
2 Şernûbî’nin Tabakat’ında nakledilenler arasında İstanbul sakinlerinden Nureddîn el-Cerrâhî de 
bulunmaktadır. İstanbul’a bin yüz on beş senesinde gelmiştir ve kırk dört yıl yaşamıştır. Allah’ın onu 
öldüğü gün cennete girdirmesi bu Nureddîn Cerrâhî’nin kerametlerindendir. Bir diğer kerameti de 
daha dünyada iken Allah onu ahiretteki makamına muttali kılmıştır. Başka bir kerameti de şudur 
Allah’dan “gayb aleminde kendisini ziyaret edenlere ikramda bulunmasını dilemiştir.” Allah da 
duasını kabul etmiştir. Peygamberlerin efendisi hürmetine âmin. 
3 Nüshada “ḳırḳa” yazılmış.  
4 Nüshada “ruḥ” yazılmış.  
5 Nüshada “Tūtḭ” yazılmış.  

Seyyid Meḥemmed Murād Efendi ve ʿ Abdü’s-selām şeyḫi el-Ḥāc Meḥemmed Emḭn 
Saʿdḭ ve Nūre’d-dḭn Ḫānḳāhı şeyḫi Meḥemmed ʿĀrif Dede Efendi ve Seyyid Niẓām 
şeyḫi Seyyid Meḥemmed Necḭb Efendi ve Ḥekḭm6oġlı Şeyḫi Naṣrü’d-dḭn Efendi ve 
Ẕekāʾḭ-zāde Şeyḫ Ḥasan Efendi ve Ḳādirḭ-ḫāne şeyḫi Şeyḫ Emḭn Efendi ve 
Ḥüsāmü’d-dḭn-i ʿUşşāḳḭ āsitānesi şeyḫi Seyyid ʿAlāʾü’d-dḭn Efendi ve Meḥemmed 
Paşa şeyḫi Şeyḫ Ḥüseyn Efendi ve Tercemān şeyḫi Sünbülḭ ʿAbdü’l-Ḥalḭm Efendi 
ve Gülşenḭ şeyḫi ʿAlḭ Rıżā Efendi Ayaṣofya Ḫaṭḭbi Ḳara Ḥāfıẓ Efendi ve Fātiḥ Ḫaṭḭb7i 
Ṭarḭḳ-i ʿUşşāḳiyye’den Şeyḫ Meḥemmed Efendi ve Naṣūḥḭ-zāde8 Şemsü’d-dḭn 
Efendi ve Ḥażret-i Hüdāʾḭ āsitānesi şeyḫi Seyyid Efendi ve Bandırmalı Yūsuf Efendi 
Tekyesi şeyḫi el-Ḥāc Ġālib Efendi bu ism-i şerḭflerini beyān ile degme ẕevāt-ı 
ʿaẓām ḥażerātları biñ iki yüz ḳırḳ9 tārḭḫinde her birerleri maḳām-ı 
mübārekelerinde birer pḭr-i ṭarḭḳat ve ʿālim ü fāżıl ve mürşid-i kāmil ve ʿulemā 
ḳatında maḳbūl merġūb kimi altmış sinninde ve kimisi yüz on yaşında ve ekābir-i 
Naḳşıyye’den el-Ḥāc [2b] eş-Şeyḫ es-Seyyid Ḫāce Ḥüsām Efendi ve yine Yediḳule 
civārında Feyżḭ Efendi-zāde10 küçük maʿrūfdur. Yine Üsküdār’da11 Alacamināre 
şeyḫi Naḳşıyye’den İbrāhḭm Efendi Raḥmetullāhi ʿaleyhim ecmaʿḭn ḥażerātlarınıñ 
ekŝerḭsi12 biñ iki yüz ḳırḳ iki tārḭḫinde Bektāşiyye mesʾelesinden ṭolayı ḥużūr-ı 
şāhānede ʿulemā-yı ẓāhir ile ictimāʿ ve ẕikr-i cehrḭ ve devrān-ı şerḭf içün bir çoḳ 
kelimāt ẓuhūra gelüp meclis-i ʿālḭye ḫitām13 verilmiş ve ṭarafeyn birbirleriyle 
muṣāfaḥa idüp ve ẕāt-ı şāhāne ṭarafından daḫı memnūn olaraḳ gerüye 
ʿavdetlerini Keçeci-zāde ʿİzzet Monlā Efendi merḥūm baʿde “Üss-i Ẓafer” tārḭḫine 
derc ile ḳayd u imlā itmişler. Bu ẕevāt14-ı ʿiẓāmlarıñ ekŝerḭsiyle15 gice ve gündüz 
muḥabbetleriyle ve baʿżılarıyla mülāḳāt ve ziyāret-i ʿaliyyelerine varulup şeref-i 
ṣoḥbetleriyle müşerref olaraḳ ve naṣḭḥat-i mürşidāneleriyle ʿalā-ḳadri’l-ḳābiliyye 
mütenaṣṣıḥ ve baʿż-ı mübārek dürer-i ʿāliyyeleriniñ pḭrān-ı ʿiẓām u eslāf-ı kirām 
ḥaḳḳında olan kelimāt-ı mürşidānelerini ḥıfẓ ile bu kitābıñ derūnına ḳayd olındı. 
Ancaḳ bu ʿabd-i ʿāciz-i pür-taḳṣḭr es-Seyyid Dervḭş ʿAbdu’l-laṭḭf Fażlḭ İbni Seyyid 
Meḥemmed Şākir İbn es-Seyyid Süleymān’ıñ murādı cenāb-ı pḭr efendimiz 

                                                 
6 Nüshada “Hekḭm” yazılmış.  
7 Nüshada “Ḥaṭḭb” yazılmış.  
8 Nüshada “ẕāde” yazılmış.  
9 Nüshada “ḳırḳa” yazılmış.  
10 Nüshada “ẕāde” yazılmış. 
11 Nüshada “Üsküdārḭ” yazılmış.  
12 Nüshada “ekserḭsi”  yazılmış.  
13 Nüshada “ḥitām”  yazılmış.  
14 Nüshada “zevāt”  yazılmış.  
15 Nüshada “ekserḭsiyle”  yazılmış.  

ḥażretleriniñ teşrḭfleri ve meşāyiḫ-i eslāf-ı ʿiẓāmıñ ḫilāfet ve maḥall-i medfenleri 
vefāt tārḭḫleri ve maḳām-ı mübārekleri ve zamānlarına erişüp baʿż-ı tercüme-i 
ḥāllerini teberrüken bu maḥalle ḳayd olundı. Sādāt-ı Nūre’d-dḭn’iñ terceme-i 
ḥālleri ve tārḭḫ-i vefātları lāyıḳıyla bu āna ḳadar beyān oldıġına sebeb şu keyfiyyet 
ki ẓuhūr-ı cenāb-ı pḭr-i müşārun ileyhde devlet-i ʿaliyyemiziñ şūriş zamānına 
teṣādüfi ki Muṣlḭ ve Patrona16 ve İbrāhḭm Pāşa’nıñ vaḳaʿsı ve Sulṭān Aḥmed Ḫān 
Ḥażretleri’niñ ḫalʿ ḳażiyyesi cümle-i ʿālemi dil-gḭr ü meʾyūs bıraḳmış oldıġı 
sebebiyle ḳalmış oldıġındañ bu ʿācize daḫı bir ġayret düşerek ve rūḥāniyyet-i 
cenāb-ı pḭr-i müşārun ileyhiñ rūḥāniyyet-i [3a] ʿaliyyelerine istināden ẕikri 
mesbūḳ evrāḳlar żāyiʿden maṣūn olmaḳ içün işbu tārḭḫ kitābını taḥrḭr idüp aḥbāb-
ı iḫvānlarmıza yādigār eyledik. Ve billāhi’t-tevfḭḳ17 Ẓuhūr-ı ḥażret-i Meḥemmed 
Nūre’d-dḭn el-Cerrāḥḭ el-Ḫalvetḭ ve ḫānḳāh-ı ʿālḭleri olan āsitāne-i saʿādetleriniñ 
ibtidā bināsı beyān  

Āsitāne-i Pḭr-i Cenāb-ı müşārun ileyhden geçeñ meşāyiḫ-i kirām 
ḳaddesallāhu esrārehüm Ḥażerātlarınıñ ʿadetleri. 

Ebu’l-ḫayrāt el-Ġāzḭ Sulṭān Aḥmed Ḫān-ı Ŝāliŝ ʿ aleyhi’r-raḥmeti ve’l-ġufrān18 

Ser-Ṭarḭkat Seyyidenā Meḥemmed Nūre’d-dḭn el-Cerrāḥḭ el-Ḫalvetḭ 
ḳaddesallāhu sırrahu’l-ʿcelḭ 

Hicret-i seniyyeniñ biñ seksen ṭoḳuzı tārḭḫinde pāy-ı taḫt19-ı ʿOŝmānḭ 
sellemehumu’llāhu ilā yevmi’l-ḳıyāmeh20 olan İstānbūl’da Cerrāḥ Meḥemmed Paşa 
ḳurbunda sākin ve Sulṭān Meḥemmed Ḫān Ḥażretleri’niñ Mḭrāḫūr aġalıġından 
müteḳāʿid olan ʿAbdullāh Aġa’nıñ ṣulb-i pāk-i ʿaliyyesinden bi-ʿināyetillāhi teʿālā 
vücūda gelen şeyḫünā vü mürşidünā pḭrimiz ve sulṭānımız ve seyyidenā 
Meḥemmed Nūre’d-dḭn ḥażretleri ki biñ seksen ṭoḳuz ḥudūdında dünyāya teşrḭf 
idüp ḥḭn-i ṣabāvetlerinden berü taḥṣḭl-i ʿilm-i şerḭf ve taḥṣḭl-i kemālāt ile meşġūl 
iken peder-i vālālarınıñ aḫāṣṣ-ı eḥibbāsından ṣāḥib-fetvā Şeyḫü’l-İslām Mevlānā 
Yeñişehirli ʿAlḭ Efendi ḥażretleriniñ işāret-i [3b] ʿaliyyesiyle müşārun ileyh 
ḥażretleriniñ kemāl-i liyāḳatlerine naẓaran ruʾūs-ı hümāyūna yed-i müşārun 
ileyhe iʿṭā ve silk-i ʿulemā-yı kirāma dāḫil ḳadr-i ʿālḭleri mezḭd ve zamānınıñ 

                                                 
16 Nüshada “Patorna” yazılmış.  
17 Allah muvaffak kılsın. 
18 Allah’ın rahmet ve bağışlaması onun üzerine olsun. 
19 Nüshada “taḥt” yazılmış. 
20 Allah onları kıyamete kadar esirgesin. 

ʿulemāsından taḥṣḭl-i ʿilm ü kesb-i kemāl iderek nūrun-ʿalā-nūr olmuşlar 
Allāhümme yessir lenā21 āmḭn.  

[feʿilātün feʿilātün feʿilātün feʿilün] 

Maẓhar-ı nūr-ı Eḥad ḫilḳati Nūre’d-dḭniñ 

Maṣdar-ı feyż-i ebed fıṭratı Nūre’d-dḭniñ 

Taḥt-ı pā-peykeriniñ remzini ḭmā eyler 

Noḳṭa-i dāʾire-i vaḥdet[i] Nūre’d-dḭniñ 

Kaʿbe-i ṣıdḳ-ı ṣafā ḳıble-i miḥrāb-ı duʿā 

Cāmiʿ-i nūr-ı Ḫudā sḭreti Nūre’d-dḭniñ 

Vāriŝ-i āl-i ʿabā maḥrem-i esrār-ı Ḫudā 

Aġa ṭḭnetidir ṭḭneti Nūre’d-dḭniñ 

Dāfiʿ-i renc ü elem māniʿ-i bḭmār u ġam 

Nāfiʿ-i biʾr-i etem şerbeti Nūre’d-dḭniñ 

Taḥṣḭl-i ʿilm-i şerḭf ile meşġūl iken be-luṭf-ı teʿālā ṭarḭḳınıñ iḳtiżāsı olmaḳ 
cihetiyle Mıṣr-ı Ḳāhire mevleviyyeti ḥasbe’ṭ-ṭarḭḳ müşārun ileyh ḥażretlerine bā-
fermān-ı pādişāhḭ iḥsān buyurılup ʿulemā vü erkān-ı salṭanat-ı seniyye ricāli 
miyānında ḳadr-i ʿālḭleri tezāyüd ve ġāyet müttaḳḭ vü müteşerriʿ oldıḳlarına ol 
zamānıñ mükeyyifātından hḭç bir şey kendülerinde olmadıġı bu minvāl üzre iken 
ḥasbe’ṭ-ṭarḭḳ Mıṣr-ı Ḳāhire mevleviyyeti teveccüh ve bā-irāde Ḳāhire-i mezbūruñ 
ḥükūmet-i şerʿiyye meʾmūriyyeti eŝnāsında22 min-ṭarafi’llāh ṭarḭḳat-ı ʿaliyye-i 
ṣūfiyyeye meyl ü muḥabbetleri derūn-ı ʿ aliyyelerinde tezāyüd idüp elṭāf-ı İlāhiyye 
ve iḥsān-ı Rabbāniyye ve ilhāmāt-ı Sübḥāniyye ile Ḳāhire-i meẕkūreniñ 
mevleviyyet ve ḥükūmet-i şerʿiyyesini fedā idüp “Kāmil olurmuş Ehl-i Ḥaḳ/ 
Ṭoġmazdan evvel anesi” kelām-ı şerḭfiniñ mefhūmı ẓuhūr ile āteş-i ʿaşḳ-ı İlāhḭniñ 
giddikce derūn-ı ʿālḭlerinde tezāyüd ile ol vaḳtiñ meşāyiḫinden medḭne-i 
Üsküdār’da vāḳıʿ Şeyḫ ʿAlḭ es-Selāmḭ ḳuddise sırrahū ḥażretleriniñ seccāde-nişḭn-i 
irşād olan Köstendil müftḭsi ve ṭarḭḳat-ı ʿalḭyye-i Ḫalvetiyye ekābirinden ʿilm-i 
ẓāhirḭleri ve ḳuvvet-i ḳudsiyyesi āfāḳı ṭutmuş ilā yevminā hāẕā āsitāne-i ʿaliyyede 
[4a] ve Rūmeli ve Anaṭolı ṭaraflarında erkān-ı şerḭfleri icrā olan medḭne-i 
Üsküdār’da Ḥażret-i Şeyḫ ʿ Alḭ Selāmḭ Ḫānḳāh-ı şerḭfinde seccāde-nişḭn-i irşād olan 

                                                 
21 Allah’ım sen bize kolaylaştır.  
22 Nüshada “esnāsında” yazılmış. 

ḳuṭbü’l-ʿārifḭn cenāb-ı Şeyḫ ʿAlḭ el-Köstendilḭ ḥażretleriniñ āsitāne-i ʿaliyyelerine 
ilticā ve dāmen-i mürşidānlarından aḫẕ-ı beyʿat ve ḥırḳa-i mübārekleriñ egin-i 
ʿālḭlerine iksā ḥużūr-ı şeyḫde nice müddet ḫidmet ve seyr-i sülūk ile muḳayyed 
iken cenāb-ı ʿ Azḭz ʿ Alḭ el-Köstendilḭ cenābları maẓhar-ı tāmları olan müşārun ileyh 
Nūre’d-dḭn el-Cerrāḥḭ ḥażretlerine elṭāf-ı İlāhiyye olan iẕn23 ü icāzet iḥsānıyla 
irşāda meʾmūr ve ḫilāfet duʿāsına nāʾil-i feyż-i Ṣamedānḭ olan Nūre’d-dḭn el-
Cerrāḥḭ ḳulunuñ yevm-i ʿaraṣātda livāsını nūr-ı İlāhiyyeñ ile tezyḭn ve yedini 
ṭuṭup rāh-ı Ḥaḳḳa ḫidmet iden süllākı feyż-i Sübḥāniyyene nāʾil eyle deyü duʿā 
buyurdıḳları mervḭdir. Vaṭan-ı tevellüdleri24 olan āsitāne-i ʿaliyyede Cerrāḥ Paşa 
civārında olmaḳ ḥasebiyle cenāb-ı Şeyḫ el-Köstendilḭ ḥażretleri Meḥemmed 
Nūre’d-dḭn el-Cerrāḥḭ deyü tesmiyye buyurmuşlar ism-i şerḭfleri Meḥemmed 
maḫlaṣ-ı ʿ ālḭleri Nūre’d-dḭn laḳab-ı seniyyeleri Cerrāḥḭ olmuşdur. Künyeleri ebu’l-
füyūżāt mühr-i şerḭfleriniñ cevānib-i erbaʿa dört köşe olmaġla “Lā ilāhe illallāh 
Muḥammedun Resūlullāh” tezāyḭn olup mührüñ ḳuṭb-ḫānesinde yalñız Nūre’d-
dḭn lafẓ-ı şerḭfi ḥakk olmuşdur.  

Ḥālā maḳām-ı mübāreklerinde maḥfūẓdur. Cenāb-ı pḭr-i müşārun ileyh 
ḥażretleriniñ senede bir defʿa ki Ẕi’l-ḥicceti’ş-şerḭfiñ ṭoḳuzıncı ʿarefe güni Edirne 
Ḳapusı ḫāricinde Rāmiz ḳışla-i hümāyūnı cāddesinde ṭaraf-ı yesārda Sır Tekye 
dimekle maʿrūf ricāl-i Ḥamzaviyye ıṭlāḳ olan maḳābirleri ki ḳuṭb-ı Nūre’d-dḭn 
Efendi-zāde ḥażret-i Seyyid Meḥemmed Muṣliḥü’d-dḭn efendimiziñ ḫāk-i pāy-ı 
ʿıṭr-nākları ittiṣālinde zāviye ki el-yevm nemāz-gāh olan maḥalle pḭr-i müşārun 
ileyh ḫāṣ25 olmaḳ üzre kendülere[4b] mensūb iki üç fuḳarālar ile ʿalā ṭarḭḳi’z-
ziyāret maḥall-i meẕkūre teşrḭf baʿde ṣalāt-ı ʿaṣrı cemāʿāt ile edā ve bir miḳdār 
tevḥḭd [ü] tesbḭḥ ile meşġūl baʿde’d-duʿā yine āsitāne-i ʿaliyyelerine teşrḭf 
buyurdıḳları cümle ʿindinde müsellemdir. Ve pḭr-i müşārun ileyh muḥibbānına 
naṣḭḥat olmaḳ üzre bir ʿaded nuṭḳ-ı şerḭfi el-yevm ẕākirān ḳırāʾat iderler ibtidā 
maḳām-ı ḥażret-i pḭre defn-i ḫāk olan müşārun ileyhiñ hemşḭresi Ṣāliḥa Bacı 
Sulṭān ḥażretleri tārḭḫleri (sene 1127) baʿde pḭr efendimiziñ vālide-i 
muḥteremleri Emḭne Bacı Sulṭān efendimiz vefāt idüp kerḭme-i ʿaliyyeleri 
ittiṣāline defn-i ḫāk26 olmuşlar vefātları sene 1128 cenāb-ı pḭriñ peder-i ʿālḭleri 
ʿAbdullāh Aġa ḥażretleri baʿde vefāt ki maḫdūm-ı ekremleriniñ dār-ı beḳāya 
teşrḭflerinden ṣoñra olup Edirne Ḳapusı ḫāricinde Şeyḫü’l-İslām Dürrḭ27-zāde 
                                                 
23 Nüshada “iẕin” yazılmış.  
24 Nüshada “Vaṭan u tevellüdleri” yazılmış.  
25 Nüshada “ḥāṣ” yazılmış.  
26 Nüshada “ḥāk” yazılmış. 
27 Kelime nüshada okunduğu gibi “ دوررى” şeklinde yazılmış.  

ḳabristānıñda orta maḥalde merḥūmuñ dḭger evlādları ve aḳrabāları ittiṣāline 
defn olmuşlar. Raḥmetullāhi ʿaleyhim. Sene: 1147.  

[fāʿilātün fāʿilātün fāʿilātün fāʿilün] 

Gūş idince fevtini Hātif didi tārḭḫini 

Cāy itdi ʿadni ʿAbdullāh Miʿrāc Gicesi  

Cenāb-ı pḭr-i müşārun ileyhiñ ruḫṣat-ı Köstendilḭ ile medḭne-i 
Üsküdār’dan vaṭan-ı aṣliyyesi olan āsitāne-i ʿaliyyede Cerrāḥ Meḥemmed Paşa 
Cāmiʿ-i Şerḭfi ḳurbunda ḫāne28-i saʿādetlerine teşrḭf baʿde Cāmiʿ-i meẕkūrda nice 
zamān iskān ve ẕikr-i tevḥḭd ü irşād29 ile muḳayyed iken müşārun ileyh 
ḥażretleriniñ ṣḭt-ı ʿaliyyesi gün-be-gün tezāyüd ile pādişāh-ı ʿālem-penāh Sulṭān 
Aḥmed Ḫān ḥażretleriniñ semʿ-i hümāyūnlarına şeyḫ-i müşārun ileyh 
ḥażretleriniñ evṣāf-ı cemḭlesi vāṣıl olaraḳ pādişāh-ı cihān ḥażretleri şeyḫ-i 
müşārun ileyhiñ tebdḭl-i heyʾet ziyāret-i mürşidānlarına iḳbāl ile ḥarekāt ve ʿilm-
i fażl[l]arına ġāyet şāh-ı ʿālem Sulṭān memnūniyyeti ḥasebiyle cenāb-ı pḭr 
efendimize āsitāne olup [5a] bir zāviye-i ʿālḭ-i zḭbā müceddeden inşāsına irāde-i 
ʿaliyye taʿalluḳ buyurulmaḳla der-ʿaḳab İstanbul’da Ḳaragümrük civārında vāḳıʿ 
Ketḫudā Ḳadın cāmiʿ-i şerḭfi ittiṣālinde kāʾin kübrā ḳapu ketḫudāsı Ebūbekr Efendi 
merḥūmuñ maḥlūlından ḫānesi30 zāviyeye tebdḭl olup cenāb-ı şeyḫ Nūre’d-dḭn el-
Cerrāḥḭ ḥażretleri bā-irāde-i şāhāne tevcḭh olup müceddeden yalñız bir miḥrāb-ı 
şerḭf ve bir maḫfil-i şāhāne-i laṭḭf inşā ile ḫānkāh-ı ʿālḭ tezāyḭn olaraḳ Sḭmkeş 
Ḫāndan olmaḳ üzre şehriyye on bir buçuḳ ġurūş taʿyḭn olmuşdur. Vażʿ-ı 
muḳābele-i şerḭf bāzārirtesi güni ve cumʿa gicesi ve bāzārirtesi gicesi biñ yüz 
ṭoḳsan altı tārḭḫine ḳadar bu minvāl üzre muḳābele-i şerḭf icrā olmuş tārḭḫ-i 
meẕkūr31da Moravḭ Şeyḫ Meḥemmed Efendi gice cemʿiyyet ile muḳābele-i şerḭfleri 
terk idüp yalñız bāzārirtesi güni el-yevm Allāhü’l-ḥamd icrā olunmaḳda oldıġı 
māşā’allāhu teʿālā baʿde cenāb-ı pḭr-i ṭarḭḳat-ı Şeyḫünā ve Seyyidünā Meḥemmed 
Nūre’d-dḭn Cerrāḥ cenābları ol maḳām-ı ʿalḭlerinde yalñız on sekiz sene irşād32 ile 
muḳayyed iken sinn-i şerḭfleri ḳırḳ dörde vāṣıl olup müstesḳḭ ʿilletinden ʿömr-i 
şerḭfler[i] āḫire resḭde olaraḳ biñ yüz otuz üç senesi ẕi’l-ḥicceti’l-şerḭfde ṭoḳuzıncı 
ʿarefe güni ʿale’ṣ-ṣabāḥ rūḥ-ı pür33-nūrları mele-i aʿlāya pervāz idüp vaṣiyyet-i 

                                                 
28 Nüshada “ḥāne” yazılmış. 
29 Nüshada “ḭrşād” yazılmış.  
30 Nüshada “ḥāne” yazılmış. 
31 Nüshada “mezkūr” yazılmış. 
32 Nüshada “ḭrşād” yazılmış.  
33 Nüshada “ پور” olarak vav harfi ile yazılmış.  

seniyyeleri üzre ġasillerini ve namāzlarını ḫalḭfesi cenāb-ı Ser-ṭarḭḳ-zāde 
ḥażretleri edā idüp maḳām-ı mübārekelerinde medfūne olan vālide-i 
muḥteremleri ḳadem-i saʿādetleri ucuna defn-i ḫāk34-i ʿıṭr-nāk olmuşlar. 
Ḳaddesellāhu sırrahu’l-ekrem ve rażiyellāhu teʿālā anhu, el-cennetu taḥte aḳdāmi’l-
ummehāt35 sırr-ı şerḭfi nümāyān olmuş. Bu da cenāb-ı ḥażret-i pḭr-i müşārun 
ileyhiñ kerāmāt-ı ʿaliyyesi bu faḳḭriñ manẓūrum olan ʿİmād-zāde merḥūmuñ 
mecmūʿasındadır ki baʿż-ı ekābir-i meşāyiḫ ḥażerātlarıyla hem-dem olmaḳ 
ḥasebiyle Şeyḫ Nūre’d-dḭn el-Cerrāḥḭ ḥażretleriniñ cenāzeleri güni ḫānḳāh-ı 
şerḭfinde [5b] oldıġım cihetle ol gün ḥāṣṣa [vü] ʿ āmdan başḳa maʿlūm u müteʿārif36 
yedi sekizden mütecāviz ḥattā cümle ʿindinde müsellem-i meşhūr “yā imām” 
dimek ile maʿrūf ve dḭgeri “Firāḳḭ Oṭabaşı” bu iki sulṭānu’l-mecāẕibḭnden ẕevāt37-
ı ʿālḭ-ḳadrler Şeyḫ Nūre’d-dḭn ḥażretlerini ḳabr-i şerḭflerine baʿde’d-defn38 ol 
cemāʿat bu iki mecāẕib-i İlāhiyyeniñ ḥarekāt u sekenātlarına müteraḳḳib iki 
mūmā ileyh Firāḳḭ Oṭabaşı ḫatm-ı şerḭfiñ duʿāsıñ tekmḭl idüp dḭger sulṭānu’l-
mecāẕḭb39 “yā imām ḥażretleri” bir bülend āvāz ile bu meclis-i mātemde her kim 
ḥāżır40 ise cümlesi ricālullāhdır deyü ṣayḥa idüp ol maḥalden ġāʾib olduḳları 
şāyān-ı taḥrḭr oldı deyü naḳḭbü’l-eşrāf ʿİmād-zāde mecmūʿasına ḳayd itmiş 
olduḳlarından bu ʿāciz daḫı teberrüken bu maḥalle taḥrḭr eyledik. Raḥmetullāhi 
ʿaleyhim ecmaʿḭn. Cenāb-ı pḭr-i müşārun ileyhiñ eṭvār-ı sebʿa üzre Mürşid-i Dervḭşān 
isminde bir ʿaded risāle-i merġūbesi olup nıṣfı żāyiʿ olmuşdur. İki ʿaded evrād-ı 
şerḭfleri olup el-yevm bendegānı vü muḥibbānı ḳırāʾat iderler. Cenāb-ı pḭr 
efendimiziñ vaṣiyyet-i ʿālḭleriniñ biri de budur ki bizlere mensūb olan 
ḫulefālarımız bir dergāh ve bir zāviye müceddeden binā vü iḥdās ider iseler Cumʿa 
güni cenāb-ı ḥażret-i Sünbül Efendi āsitānelerine riʿāyet ve ḥürmet itmemiş 
olurlar. Zḭrā āsitāne-i müşārun ileyh maḫzen41-i feyż-i İlāhḭdir. Anıñçün ol 
maḳāma ḥürmet itmek cümle ehl-i ṭarḭḳe lāzımdır. El-ḥāṣıl Cumʿa güni muḳābele-
i şerḭfe bedʾ itmeyeler anıñçün zamān-ı ḥażret-i pḭrden bu āna gelince ḳadar ṭarḭḳ-
i Nūre’d-dḭn’de cumʿa güni olmadıġı cümle-i meşāyiḫ ü dervḭşān ʿindinde 
müsellemdir. Cenāb-ı ḥażret-i Sünbül ṭarafından cenāb-ı pḭr efendimiz ṭarafına 

                                                 
34 Nüshada “ḥāk” yazılmış.  
35 Allah yüce ruhlarını şad eylesin. Allah ondan razı olsun. Cennet annelerin ayakları altındadır. 
36 Nüshada “عارف مته” şeklinde yazılmış.  
37 Nüshada “zevāt” yazılmış.  
38 İbare nüshada “ ” şeklinde elif ve lam harfleri olmadan yazılmış.  
39 Nüshada “mecāẕib” yazılmış.  
40 Nüshada “ḥāẕḭr” yazılmış.  
41 Nüshada “maḥzen” yazılmış. 

bir füyūżāt-ı maʿneviyye oldıġını bu ḳażiyye şehādet ider. Mesmūʿātımıza göre 
baʿż-ı Ṭorlaḳ Dervḭş heyʾetinde şān-i ḳadr [6a] Ehlullāhı tezyḭf ile meʾlūf ve baʿż-ı 
eʿizze ḥażerātlarını taḥḳḭr idüp bir ṭaḳım nādān kimesneleri eglendirme ve çoḳ 
bilür şu ẕāt her şeyʾe āşinādır çoḳ şey tedḳḭḳ itmişdir diyerek bühtān-ı ʿaẓḭmler ile 
meʾlūf olduḳlarına taʿaccüb ideriz ḥafaẓakellāhu min şerʿi’l-muʿānidḭne ve’l-
münāfıḳḭn42. 

Ḥażret-i pḭr-i müşārun ileyhiñ bendegānlarından ʿAzmḭ Dede Efendi 
cenāb-ı pḭr efendimiziñ kelimāt-ı ḳudsiyyelerini naẓmile ḳaleme almış 
olduḳlarındañ bu faḳḭr daḫı żāyiʿden maṣūn olsun içün bu maḥalle taḥrḭr eyledik.  

[fāʿilātün fāʿilātün fāʿilātün fāʿilün] 

Ḥaḳḳ’a temkḭn-i rıżāda ḥamd iden mesrūr olur 

Dāʾimā ẕikr ü ṣalāt[ı] şuġl idenler nūr olur  

Bir kişi kim Ḥaḳḳ[ı] sevse Ḥaḳḳı söyler dāʾimā 

Ṣāhib-i ʿirfān olup ol ʿāḳıbet maġfūr olur 

Ehl-i tevḥḭdiñ ḳulūbı ʿarş-ı aʿlādan yüce 

Yek naẓarda gör anı [kim] devr ider maḫmūr olur 

Bir ʿabā-pūşı görince eyleme ḳahr-ı naẓar 

Kibr ile meʾlūf olanıñ āḫiri maḳhūr olur 

Baḥr-ı ʿaşḳıñ leẕẕetiñ al virme dünyāya göñül 

Olmasıñ bḭgāneden zḭrā ki Ḥaḳdan dūr olur 

Şeyḫ Nūre’d-dḭn-i ḳuṭb nuṭḳıdır bu ʿAzmiyā  

Bir maḥalden bir maḥalle naḳl ider mesrūr olur  

Ḥażret-i pḭr efendimiziñ kendü teʾlḭfi olmaḳ üzere Mürşid-i Dervḭşān 
isminde bir ʿaded yedi ṭavr üzre risāle-i şerḭfleri olup nıṣfı żāyiʿ olmuşdur. Biri 
ṣaġḭr ve dḭgeri kebḭr olaraḳ iki evrād-ı şerḭfleri el-yevm şarḳ u ġarbda ḳırāʾat 
olunmaḳda oldıġı cümle ʿindinde müsellemdir. Ḥażret-i müşārun ileyhiñ 
tercümesi. Cenāb-ı pḭriñ tārḭḫ-i vefātlarınıñ āḫir beyti 

 

 

                                                 
42 Allah seni inatçı ve münafıkların şerrinden korusun.  

[fāʿilātün fāʿilātün fāʿilātün fāʿilün] 

Ḫāṣılı merd-i Ḫudā idi işit tārḭḫini43 

Göcdi Nūre’d-dḭn Efendi cennet-i aʿlāya dek  

Dḭger Tārḭḫ 1133  

[mefāʿḭlün mefāʿḭlün mefāʿḭlün mefāʿḭlün] 

Zebānı Saʿdḭye gelüp didi tārḭḫini lafẓen  

Sene biñ yüz otuz üçde idüp cā bāġ-ı ʿadnātı 

Yine Dḭgeri 

[fāʿilātün fāʿilātün fāʿilātün fāʿilün] 

Rıḫletiñ gūş eyleyüp Hātif didi tārḭḫini  

Oldı Nūre’d-dḭn Efendi ṭāʾir-i dār-ı naʿḭm [6b] 

Yine Dḭger Tārḭḫ 

[fāʿilātün fāʿilātün fāʿilātün fāʿilün] 

Luṭf-ı Ḥaḳ ile Laṭḭfḭ söyledim tārḭḫini  

Açdı bāl-ı himmeti gide Cenāb-ı Ḥaḳḳ’a dek 

İstanbul’da Yüksek Ḳaldırım-nām maḥalde Ẓıbın44-ı Şerḭf Tekyesi şeyḫi 
Himmet-zāde sülālesinden Ceẕbḭ45 Şeyḫ es-Seyyid Aḥmed Efendi ḥażretleriniñ 
cenāb-ı pḭr efendimiziñ ḥaḳḳ-ı ʿālḭlerine söyledikleri ḳaṣḭde-i merġūbesi  

[mütekerrir muhammes] 

[fāʿilātün fāʿilātün fāʿilātün fāʿilün] 

Pḭr-i Nūre’d-dḭn el-Cerrāḥḭ ol Nūru’l-Ḫudā 

Ẕātına itdi anıñ ʿuşşāḳ bḭ-ḥad iḳtidā 

Cümle ehlullāh pür-nūrdır kim ol velḭ 

Mihr-i vālāy-ı velāsı itdi dehri rūşenā  

İns ü cinle oldı ol ancaḳ imām-ı etḳiyā 

                                                 
43 Nüshada “tārḭḥ” yazılmış. 
44 Nüshada “Ẓıbuñ”  yazılmış.  
45 Nüshada “Cezbḭ”  yazılmış.  

Medfen-i nūrını [hep] eyle ziyāret rūz [u] şeb 

İsteriseñ dola ḳalbiñ ḫānesi ʿaşḳıyla heb 

Nūrdır ol nūr-ı Ḥaḳ’dır ol meh-i vālā-neseb 

Mihr-i vālā-yı velāsı itdi dehri rūşenā  

İns ü cinle oldı ol ancaḳ imām-ı etḳiyā 

Yāsemindir cümle ehlullāh içinde ol velḭ 

Dāllarıdır her velḭ añınla o merd ekmeli 

Sırr-ı Ḥaḳḳa vāṣıl olmuşdur anıñ bāṭın eli 

Mihr-i vālā-yı velāsı itdi dehri rūşenā  

İns ü cinle oldı ol ancaḳ imām-ı etḳiyā 

Münker efkārını ḳoġıl yek naẓarla gel aña 

Sürilür erkān-ı pāki olıcaḳ rūz-ı cezā 

Bende-i dergāhıdır anıñ gürūh-ı evliyā 

Mihr-i vālā-yı velāsı itdi dehri rūşenā  

İns ü cinle oldı ol ancaḳ imām-ı etḳiyā 

Ceẕbiyā bir ʿāciz [ü] ednādır u [ki hem] raḥmet diler 

Cümle ehlullāh yaʿnḭ ṣıdḳ ile ḫizmet diler 

Yevme tublā46da muḥaṣṣal cümleden şefḳat diler 

Mihr-i vālā-yı velāsı itdi dehri rūşenā  

İns ü cinle oldı ol ancaḳ imām-ı etḳiyā 

Cenāb-ı pḭr efendimiziñ iki ʿaded Ṣubḥiyye vü ʿİşāʿiyye olmaḳ üzre kendü 
teʾlḭfi kebḭr ü ṣaġḭr evrād-ı şerḭfleri olup ilā yevminā hāẕā şarḳ u ġarbda tilāvet 
olur. Ḥażretiñ bir ʿaded nuṭḳ-ı şerḭfi vardır. Baʿż-ı mesmūʿatımıza [7a] göre gūyā 
Müstaḳḭm-zāde merḥūm bir ṭaḳım nā-lāyıḳ sözler ile risālesinde ḥażret-i Nūre’d-
dḭn el-Cerrāḥḭ ḥaḳḳında kelāmları bir ṭaḳım aṣḥāb-ı ġaraż sened ittiḥāz idüp nefs-
i emmāreniñ ġalebesiyle kendüleriñ kemāllerini gūyā iẓhār47 idüp de nāsı 
eglendirmek içün muġāyir-i şerḭʿat kelāmları muḥibb-i evliyāyım diyen 

                                                 
46Sırların ortaya çıkacağı gün. Ku’ân, et-Târık 86/9..  
47 Nüshada “iẓḥār”  yazılmış.  

kimesneler naṣıl bu kelāmlar ile vaḳt geçürirler Müstaḳḭm-zāde merḥūma maḥżā 
bühtān-ı ʿaẓḭm oldıġına delḭlim şudır ki Nūre’d-dḭn Ḥażretleriniñ evāḫir-i 
vaḳtinde Müstaḳḭm-zāde ḥażretleriniñ vaḳt-i evāʾili olup vaḳt-i ṣabāvetleriñi yā 
üç yā beş yaşında oldıḳları maḥżā ki bir ehl-i ġaraż kimesne Müstaḳḭm-zāde 
merḥūmuñ risālesiniñ içine taḥrḭr ü ilāve iderek ḳayd idüp bir ṭāḳım kimesneleri 
iġfāl idüp ṭarafgḭrlik ġayreti oldıġı āşikār olmuşdur. Degil evliyāya bir müʾmḭn 
ḳarındāşına bile sūʾ-i ẓan itmegi Ḥaḳḳ celle ve ʿalā ḥażretleri nehy ḳılup nerde 
ḳaldı ki maḥbūb-ı İlāhḭ olmuş ẕevātlara48 bir ġayr-ı Ḥaḳḳ kelām itmegi naṣıl vicdān 
ḳabūl ider. Neʿūzü billāhi teʿālā49. Cenāb-ı pḭr-i müşārun ileyh ḥażretleriniñ ʿömr-i 
ʿālḭleri āḫire resḭde olup ḫalḭfe-i evveli olan Üsküdārḭyyü’l-aṣl Şeyḫ Süleymān 
Efendi ki Velḭyyü’d-dḭn Efendi dimekle maʿrūf evvelce bunların beyʿatları 
Köstendilḭ ʿAlḭ Efendi cenāblarından olup baʿde emr-i Köstendilḭ ile terbiye ve 
ḫilāfetlerini ḥażret-i pḭr-i müşārun ileyh emr buyurulmuş oldıġından pḭr-i 
müşārun ileyh ibtidā bu Üsküdārḭ Süleymān Velḭyyü’d-dḭn cenāb-ı pḭrden ḫilāfet 
duʿāsına nāʾil olup baʿde’l-ḫilāfe on iki sene ser-ṭarḭḳliḳ ḫidmet-i celḭlesiyle cenāb-
ı pḭriñ ḫidmet-i ʿālḭlerinde olduḳları pḭr-i müşārun ileyhiñ yedi ḫalḭfesi vardır. 
Ḫalḭfe-i evvelḭ Şeyḫ Süleymān Velḭ ikinci ḫalḭfesi Şeyḫ Meḥemmed Ḥüsām üçünci 
ḫalifesi Ser-ṭarḭḳ-zāde Meḥemmed Emḭn dördinci ḫalḭfesi Moravḭ Yaḥyā Efendi beşinci 
ḫalḭfesi Meḥemmed Żiyā’ü’d-dḭn Çelebi Efendi dimekle maʿrūf Edirne’de Ṣarı Sulṭān 
Selḭm [7b] Ḫān ḥażretleriniñ cāmiʿ-i şerḭfi imāmı iken biñ yüz seksen üç tārḭḫinde 
dār-ı beḳā idüp Ḳadir-ḫāne dergāhında medfūndur. Altıncı ḫalḭfesi Şeyḫ Muṣṭafā 
Tekfurṭaġḭ bu ẕat-ı şerḭf Tekfurṭāġı’nda bir zāviye binā idüp nice müddet ol 
zāviyede ẕikr ü tevḥḭd ile meʾlūf iken ʿömrleri ḫitām bulduḳda bu ẕāt daḫı dār-ı 
beḳāya rıḫlet idüp Cāmḭʿ-i Kebḭr’de medfūndur. Tārḭḫ-i vefātları biñ yüz yetmiş 
ikidir. Yedinci ḫalḭfesi Seyyid Yūnus Efendi Mūṣulḭ’dir. Bu ẕāt daḫı Mūṣul’da bir 
mescid-i zḭbā binā idüp ol mescide nice müddet tedrḭs ile meşġūl iken ʿömri āḫire 
resḭde olup biñ yüz altmış bir tārḭḫinde dār-ı beḳā idüp kendü mescid-i 
şerḭflerinde medfūn olduḳları mervḭdir.  

Şeyḫ Süleymān Velḭyyü’d-dḭn Üsküdārḭ:  

Evvelce ẕikri sebḳat itmiş olan Şeyḫ Süleymān Velḭ ḥażretleri ki cenāb-ı 
pḭriñ ḫalḭfesi olup ve ḳuvve-i ḳudsiyyeye mālik bir ẕāt-ı ʿālḭ-ḳadr ve cenāb-ı pḭr 
efendimiziñ ḫulefā vü bendegānları cümlesi bu ẕāt-ı şerḭfi mürşid ittiḫāẕ50 idüp 
cenāb-ı pḭrdeñ ṣoñra āsitāne-i maḳām-ı [8a] ḥażret-i pḭre bu ẕāt-ı ʿālḭ-ḳadr cenāb-

                                                 
48 Nüshada “zevātlara”  yazılmış.  
49 Yüce Allah’a sığınırız.  
50 Nüshada “ittiḥāz” yazılmış.  

ı Nūre’d-dḭn el-Cerrāḥḭ efendimiziñ dār-ı beḳāya teşrḭflerinden ṣoñra seccāde-i 
ḥażret-i pḭre ibtidā bunlar ḳuʿūd buyurmuşlar yigirmi üç sene maḳām-ı pḭrde 
sālikānı teslḭk-i terbiye ile meşġūl sinn-i şerḭfleri “74” mevlūdları medḭne-i 
Üsküdār iki ʿaded Nuṭḳ-ı Şerḭf’i vardır. Ve üç ḫalḭfesi daḫı vardır. Ḫalḭfe-i evvelḭ 
cenāb-ı pḭr-i müşārun ileyhiñ birāder-i ekremi Şeyḫ İbrāhḭm Cenābları maḫlaṣları 
Feyżḭ’dir. Ḫāfıẓu’l-Ḳurʾān ʿālim ü fāżıl bir ẕāt51-ı ʿālḭ dāʾimā ṭālibāna ḳırāʾat-ı 
Ḳurʾān-ı ʿ aẓḭmü’ş-şān ile meşġūl ve zamān-ı ḥażret-i pḭr-i müşārun ileyhden baʿde 
zamān Ser-ṭarḭḳ-zādeniñ vefātlarından iki māh evvelce vefāt idüp türbe-i şerḭf 
dāḫilinde vālideleriniñ ittiṣālinde ṣol cānibine defn-i ḫāk52 olmuşlar raḥmetullāhi 
ʿāleyhi. Bu ẕāt-ı şerḭf mücerredü’l-eṭvār ʿālim ü fāżıl ve müteşerriʿ-i meşāyiḫ ü 
ʿulemā ḳatında maḳbūl kerrātle kendülere dergāh-ı şerḭf teklḭf olunmış ise ḳabūl 
buyurmamış oldıġı mervḭdir. Mūmā ileyh Şeyḫ Süleymān Velḭyyü’d-dḭn ḥażretleri 
ki mücerredü’l-ḥāl olup ʿömr-i şerḭfi āḫire resḭde ve “irciʿḭ” emr-i şerḭfine 
imtiŝālen53 dār-ı āḫirete rıḫlet idüp cenāb-ı pḭr efendimiziñ ḳadem-i saʿādeti ucına 
defn-i ḫāk54-i ʿıṭr-nāk olmuşlar. Ḳaddesallāhu sırrahū. Lebḭb Efendi merḥūm-ı 
müşārun ileyhiñ vefātına bir tārḭḫ inşā itmiştir. Sene: 1158. 

[fāʿilātün fāʿilātün fāʿilātün fāʿilün ] 

Türbesinde yazdı tārḭḫini mücevher Lebḭb 

Şeyḫ Süleymān Velḭyyü’d-dḭn cādır bu cihān  

eş-Şeyḫ Meḥemmed Ḥüsāme’d-dḭn ḳaddesallāhu sırrahū 

Ḥażret-i Şeyḫ Süleymān Velḭyyü’d-dḭn ḳuddise sırrahu’l-metḭn dār-ı beḳā 
idüp ḥażret-i pḭr-i müşārun [8b] ileyhiñ dḭger ḫalḭfesi igci ṣanʿatıyla teʿayyüş iden 
Şeyḫ Meḥemmed Ḥüsāme’d-dḭn Efendi ki cenāb-ı pḭr ḥażretleriniñ ḥayātlarında 
Sulṭān Meḥemmed Ḫān-ı Fātiḥ ḳurbunda Ḫācegḭ-zāde Muṣṭafā Efendi merḥūmuñ 
cāmiʿ-i şerḭfine imām ve ḫaṭḭb olup ol cāmiʿ-i meẕkūr55da ol cāmiʿde edā-yı ḫiẕmet 
ve iẕn56-i ḥażret-i pḭr ile pençşenbe günleri baʿde ṣalāt-ı ẓuhrı edādan ṣoñra 
cemʿiyyetle āyḭn-i Ḫalvetiyyeyi icrā ider iken vaḳtā ki ẕikri mesbūḳ Nūre’d-dḭn 
āsitānesi pūst-nişḭni Şeyḫ Süleymān Velḭ cenābları dār-ı beḳāya rıḫlet bu ẕāt-ı ʿ ālḭ-
ḳadr Şeyḫ Meḥemmed Ḥüsāme’d-dḭn Efendi āsitāne-i pḭre naḳl ile pūst-ı irşāda 
ḳuʿūd idüp nice müddet ol maḳām-ı mübārekede seccāde-nişḭn ve nice sālikānı 
                                                 
51 Nüshada “zāt” yazılmış. 
52 Nüshada “ḥāk” yazılmış.  
53 Nüshada “imtisālen” yazılmış. 
54 Nüshada “ḥāk” yazılmış. 
55 Nüshada “mezkūr” yazılmış.  
56 Nüshada “izin” yazılmış. 

irşād57 ile muḳayyed iken bu ẕāt-ı şerḭfiñ ʿömri āḫire resḭde bi-emrillāhi teʿālā dār-
ı beḳā idüp yine ol maḳām-ı ʿ ālḭde medfūn olan selefi eş-Şeyḫ Süleymān Velḭyyü’d-
dḭn Cenāblarınıñ ṣol cānibine defn-i ḫāk58 olmuşlar. Ḳuddise sırrahū. Vefātları 
tārḭḫi biñ yüz altmış sekiz sinn-i ʿālḭleri seksen iki ḥāfıẓ u ʿālim fāżıl u ʿābid ve 
zühd59 ü taḳvā ṣaḥibi yediden ziyāde ḫalḭfesi varmış kendüleriñ ibtidā ẕikr itdikleri 
Ḫācegḭ-zāde Muṣtafā Efendi merḥūmuñ cāmiʿ-i şerḭfinde āvḭze olan levḥada  

[fāʿilātün fāʿilātün fāʿilün] 

Tā olınca rişte-i feyż āşikār 

Tekye-i İgci saña olsun medār 

mūmā ileyh Meḥemmed Ḥüsāme’d-dḭn ḳuddise sırrahū medḭne-i Üsküdār 
ʿAtḭḳ Vālide Cāmiʿ-i Şerḭfi Müʾeẕẕini60 Ḥāfıẓ Aḥmed Efendi’niñ ṣulb-i pākinden 
tevellüd idüp vaḳt-i ṣabāvetlerinde taḥṣḭl-i kemāl iderek ve min ciheti’d-
dünyeviyyet igci ṣanʿatıyla taʿayyüş buyurup kendülerine min ṭarafillāh ʿaşḳ-ı 
İlāhḭ düşüp ol tārḭḫde ekābir-i meşāyiḫ-i Ḫalvetiyyeden Selāmḭ Dergāhında [9a] 
mesnet-nişḭn-i irşād olan Şeyḫ ʿAlḭ el-Köstendilḭ cenāblarından aḫẕ-ı beyʿat ile 
yed-i tevbeye mālik olaraḳ seyr ü sülūka ḳadr-i ʿālḭsi gün-be-gün terfḭʿ dḭger pḭr-
dāşı evvelā ẕikri mesbūḳ Şeyḫ Süleymān Velḭyyü’d-dḭn Ḥażretleri ile maʿān pḭr-i 
ṭarḭḳat Şeyḫ Nūre’d-dḭn el-Cerrāḥḭ ḥażretlerine baʿde bu iki Sulṭānıñ teslḭk-i 
terbiyelerini cenāb-ı Köstendilḭ efendimiz emr ü irāde buyurup bu iki sulṭānlar 
cenāb-ı ḥażret-i pḭrden aḫẕ-ı feyż iderek ḫilāfet ü icāzet duʿāsına nāʾil-i feyż 
olmuşlar bu ḳażiyye umūr-ı maʿneviyyeden imiş ki baʿde bu iki sulṭānlar ḥażret-i 
pḭr-i dest-gḭriñ seccādesine iclās buyurmuşlar ḳaddesallāhu esrārehüm. Ḥüsāme’d-
dḭn Efendi’niñ ḫulefāsından Edirneli Fikrḭ-zāde-i Anaṭolḭ ikinci ḫalḭfesi ʿAbdullāh 
Efendi’niñ maḫdūmı ve ser-ẕākirān āsitāne-i maḳām-ı pḭr ḥużūrında “meded Yā 
resūlullāh” diyüp ʿömr sürmüş eş-Şeyḫ es-Seyyid Ḥasan Efendi ki zamān-ı ḥażret-
i pḭrden ṣoñra otuz beş sene ser-ẕākirānlıḳ şerefiyle şerefyāb olup ʿ ömrleri sekseni 
tecāvüz iderek dār-ı beḳāya rıḫlet idüp Edirne Ḳapusı ḫāricinde Eyūb’e gider iken 
ṣaġ cenāḥda kenāra defn olmuşlar. Raḥmetullāhi ʿaleyhim. Tārḭḫ-i vefātları sene 
1168 Receb 18 el-yevm ʿalāmetleri mevcūddır. Ḥüsāmü’d-dḭn Efendi’niñ iki nuṭḳ-
ı şerḭfi vardır. Şeyḫ Ḥüsām Efendi biñ yüz altmış sekiz ḥudūdında dār-ı beḳā idüp 
yine ḥażret-i pḭr efendimiziñ üçünci ḫalḭfesi olan eş-Şeyḫi’ş-şüyūḫ Mevlānā 
Meḥemmed Emḭn el-maʿrūf bi-Ser-ṭarḭḳ-zāde ḳaddesallāhu sırrahū Ser-ṭarḭḳ-zāde 
                                                 
57 Nüshada “ḭrşād” yazılmış. 
58 Nüshada “ḥāk” yazılmış.  
59 Nüshada “ẕühd”  yazılmış.  
60 Nüshada “Müʾezzin” yazılmış. 

ḥażretleriniñ pederleri vālā-güherleri olan Fātiḥ Sulṭān Meḥemmed Ḫān 
civārında Miʿmār ʿAtḭḳ Yūsuf Sinānü’d-dḭn ve nām-ı dḭger Ḳumrılı Mescid 
maḥallesinde kāʾin ṭarḭḳ-i ʿaliyye-i Ḫalvetiyye61 ve Şemsiyyeden ʿAbdu’l-bāḳḭ 
Ḫalḭfesi ve ol zamān[9b] Cemḭʿ-i ṭarḭḳ-i Ḫalvetiyye’niñ ser-ṭarḭḳi olan Şeyḫü’l-fāżıl 
[u] ʿālim ʿAbdullāh eṣ-Ṣabūrḭ ḥażretleri ki oldıḳları menzil-i ʿālḭlerine miḥrāb-ı 
şerḭf vażʿ ile menzil-i meẕkūrı62 bir ḫānḳāh-ı ʿālḭ-i zḭbā idüp cemʿiyyet ile ṣālı 
günleri baʿde ṣalāti’ẓ-ẓuhr erkān-ı Şemsiyyeyi icrā ve nice sālikānı feyż-i İlāhiyye 
ile ḫandān63 ve bir müddetden ṣoñra ṣulb-i pāk-i ʿ aliyyeleri olan maḫdūm-ı ekremi 
eş-Şeyḫi’ş-şüyūḫ Meḥemmed Emḭn Cenābları zamānında ʿulemāsından taḥṣḭl-i 
ʿilm-i kemāllerine naẓar iderler Şeyḫ ʿAbdullāh efendimiz maḫdūm-ı ekremlerini 
Cenāb-ı Nūre’d-dḭn el-Cerrāḥḭ efendimize teslḭk-i terbiyelerini ḥavāle idüp bir 
müddet seyr ü sülūk ve ḫiẕmet-i ḥażret-i pḭr ile şeref-yāb olaraḳ ḫilāfet ü icāzet 
duʿāsına maẓhariyetleri nümāyān ve ʿulemā içinde maʿrif ve meşāyiḫ-i dervḭşān 
ḳatında maḥbūbu’l-ḳulūb olduḳlarını keşf ile ol vaḳt Şeyḫ ʿAbdullāh ḥażretleri 
vażʿ-ı miḥrāb buyurduḳları dergāh-ı şerḭfiñ vaḳfiyyesini maḫdūm-ı ekremleriniñ 
ism-i şerḭflerine Ser-ṭarḭḳ-zāde64niñ Ṣalı Tekyesi deyü ḳayd-ı vaḳfiyye tescḭl olup 
Şeyḫ ʿAbdullāh Efendi cenābları ol maḳām-ı ʿālḭde yigirmi sene yine āyḭn-i 
Şemsiyye olaraḳ ẕikr ü tevḥḭd-i şerḭf ve sālikānıñ sülūklarıyla ḳayd ve sinn-i ʿ ālḭleri 
seksen beşi tecāvüz mūmā ileyh ḥażretleri cemḭʿ-i ḫulefā vü sālikānlarınıñ sülūk 
u terbiye vü maʿneviyyelerini teslḭm iẕn-i ḥażret-i pḭr efendimiz ile seccāde-i 
irşād65larına maḫdūm-ı ekremlerini iclās mūmā ileyh ḥażretleri baʿde bir ḳaç māh 
müddetden ṣoñra nā-mizāc olup dār-ı beḳāya biñ yüz yigirmi iki (sene 1122) rıḫlet 
idüp Edirne ḳapusı ḫāricinde ḥażret-i Emḭr-i Buḫārḭ āsitānesi miḥrābı öñünde 
Kemāl Paşa merḥūmuñ ḳabr-i şerḭfi ṭaraf-ı yesārında ḥażretiñ vālid ü vālidesi 
ḳabr-i şerḭfleri ittiṣāline defn-i ḫāk66-i ʿıṭır-nāk olmuşlar. Ḳaddesallāhu sırrahū. el-
yevm ʿalāmetleri ḳadın ʿalāmeti gibi olmaġla çoḳ kimesneler bilmezler tārḭḫ-i 
vefātı [10a] 

Göçdi beḳā mülkine  

Ser-ṭarḭḳ-i ṣūfiyān Sene: 1122  

                                                 
61 Nüshada “ʿ ṭarḭḳ-i aliyye ve Ḫalvetiyye” yazılmış.  
62 Nüshada “mezkūr” yazılmış.  
63 Nüshada “ḥandān”  yazılmış.  
64 Nüshada “ẕāde” yazılmış.  
65 Nüshada “ḭrşād” yazılmış.  
66 Nüshada “ḥāk” yazılmış.  

Müşārun ileyh ḥażretleriniñ maḫdūm-ı ekremleri ki ism-i şerḭfi Ḳuddūsḭ 
Ser-ṭarḭḳ-zāde deyü ʿilm-i ẓāhiri ve ʿilm-i bāṭını sebebiyle şöhret bulduḳları ḫāṣ67 
u ʿavām ʿ indinde müteʿārif68 olmuşlar himmet-i ʿ alḭlerine Cenāb-ı Feyyāż-ı Muṭlaḳ 
üzerlerimize ḥāżır ḳılsun. Amḭn yā Muʿḭn.  

Mevlānā Ser-Ṭarḭḳ-zāde es-Seyyid eş-Şeyḫ Meḥemmed Emḭn ḳuddise 
sırrahū: 

Üçünci dereceden 

Āsitāne-i ḥażret-i Nūre’d-dḭn el-Cerrāḥḭ’de cālis-nişḭn-i seccāde-i irşād69 
olan cenāb-ı pḭr efendimiziñ ikinci ḫalḭfesi İgci Şeyḫ Meḥemmed Ḥüsāme’d-dḭn el-
Üsküdārḭ ḥażretleri ki ol tārḭḫde dār-ı beḳāya rıḫlet idüp Ser-ṭarḭḳ-zāde70 
ḥażretleri kendü maḳām-ı mübārekesi olan Ḳumrılı Mescid Ṣalı Dergāh-ı şerḭfinde 
ẕikr ü tevḥḭd baʿde cumʿa ve ṣalı günleri Füṣūṣ-ı Ḥikem müẕākere71 buyuraraḳ vaḳt-
i şerḭfleri güẕer ider iken āsitāne-i maḳām-ı Nūre’d-dḭn el-Cerrāḥḭ’ye naḳl ile 
seccāde-i irşāda ḳuʿūd buyurup bu sulṭān-ı ʿālḭ-ḳadr daḫı bir ḳaç sene iḳāmet 
iderek ʿömrleri seksen ve ḳḭle yetmiş dört olup dār-ı āḫirete ʿāzim olmuşlar 
ḳaddesallāhu sırrahū. Eyyūb el-Enṣārḭ civārında Dāvūd Aġa maḥallesinde ve Dāvūd 
Aġa Cāmiʿḭ ittiṣālinde [10b] kāʾin müşārun ileyh Ser-ṭarḭḳ-zāde72niñ ḥalḭle-i 
muḥteremleri Ḥamḭde Bacı Sulṭānıñ menzile-i ʿālḭlerini zāviye olmaḳ üzere vaḳf 
eyledikleri dergāh-ı şerḭfe Ser-ṭarḭḳ-zāde73 Efendi’niñ vaṣiyyet-i ʿālḭleri üzre 
ḥalḭle-i muḥteremleriniñ binā vü iḥdāŝ74 itdikleri Bāzār Dergāh-ı şerḭfinde medfūn 
olan Ḥamḭde Bacı Sulṭānıñ türbe-i maḫṣūṣalarına75 defn-i ḫāk76-i ʿıṭır-nāk 
olmuşlar. Raḥmetullāhi ʿaleyhi. Bu sulṭānıñ vefātına iki ʿaded tārḭḫ : 

[feʿilātün mefāʿilün feʿilün] 

Gelüp üç ṣufḭ didi tārḭḫiñ 

Göçdi eyvāh Şeyḫ Meḥemmed Emḭn (Sene: 1173) 

                                                 
67 Nüshada “ḥāṣ”  yazılmış. 
68 Nüshada “عارف مته” şeklinde yazılmış. 
69 Nüshada “ḭrşād” yazılmış. 
70 Nüshada “ẕāde” yazılmış.  
71 Nüshada “müzākere” yazılmış. 
72 Nüshada “ẕāde” yazılmış. 
73 Nüshada “ẕāde” yazılmış. 
74 Nüshada “iḥdās” yazılmış. 
75 Nüshada “maḥṣūṣ” yazılmış. 
76 Nüshada “ḥāk” şeklinde yazılmış.  

[fāʿilātün fāʿilātün fāʿilātün fāʿilün] 

Geldi bā-ḥarf-i mücevher ʿĀrifā tārḭḫ aña 

Ser-ṭarḭḳ-zāde fenādan gitdi yā hū cennete (Sene: 1173) 

es-Seyyid eş-Şeyḫ ʿAbdḭ Efendi ḳuddise sırrahū 

Dördünci Derecede 

Ser-ṭarḭk-zāde cenābları dār-ı beḳāya rıḫlet idüp müşārun ileyhde eşher-
i ḫulefālarından serveri İmāmḭ-zāde77 eş-Şeyḫ ʿAbdḭ Efendi ʿAbdu’l-ʿazḭz Efendi 
dimekle maʿrūf maḳām-ı āsitāne-i ḥażret-i Nūre’d-dḭn el-Cerrāḥḭ’ye cālis-nişḭn-i 
seccāde olup iki sene irşād78 ü ẕikr-i tevḥḭd ile muḳayyed iken bir müddet nā-
mizāclıḳ79 ile vaḳtleri geçürmekde olup baʿde kendü ḥüsn-i rıżālarıyla cenāb-ı pḭr 
efendimiziñ dördünci ḫalḭfesi Moravḭ Yaḥyā Efendi’ye maḳām-ı āsitāne-i pḭrḭ ḳaṣr-
ı yed idüp ol maḳām-ı ʿālḭden fāriġ olmuşlar yine Ḳāsım Paşa’ya teşrḭf idüp 
ḫāne80lerinde iḳāmetde ʿömrleri āḫire resḭde olup bi-emrillāh dār-ı beḳāya rıḫlet 
idüp Ḳāsım Paşa’da Ṭoymaz Dere-nām maḥalde medfūn olan ʿārifi billāh İdrḭs 
Muḫtefḭ Ḥażretleri ḳademi cenbine defn-i ḫāk81 olmuşlar. Ḳaddesallāhu sırrahū. 
[11a] Kendüñi bilmez bir ṭakım ẕevāt82lar bu ẕāt ki eslāf-ı ʿiẓāmdan ʿadū sāʾir bilür 
bilmez sözler ile eslāf-ı sāʾir-i meşāyiḫ-i ḥażerātlarına ifk ü iftirā ile sözler iderler 
ḥafaẓanallāh min-şerri’l-muʿānidḭn tārḭḫ-i vefātları sene 1179 sinn-i ʿālḭleri 74  

[Moravḭ Yaḥyā Efendi]83 

Müşārun ileyh Moravḭ Yaḥyā Efendi muḳaddemā sarāy-ı hümāyūn 
Ḫācelerinden olup pādişāh-ı ʿālem-penāhıñ cenāb-ı pḭr efendimize ḥüsn-i 
teveccühi sebebi ile pādişāh-ı zamān istifsār-ı ḫāṭır84 içün pḭr-i müşārun ileyhe ara 
ṣıra göndermiş oldıġı cihetle mūmā ileyh Yaḥyā Efendi’niñ cenāb-ı pḭre 
muḥabbetleri tezāyüd idüp Ḫāce-i benām Efendi cenāb-ı ḥażret-i pḭre ilticā ile 
beyʿat seyr ü sülūka devām ile iẕn85-i ḫilāfete nāʾil ve teveccühāt-ı pḭre mālik oldıġı 
ve baʿde zamān ẕikri mesbūḳ āsitāne-i ḥażret-i pḭrde dördünci derecede cālis-

                                                 
77 Kelime nüshada “ẕāde” şeklinde yazılmış. 
78 Kelime nüshada “ḭrşād” şeklinde yazılmış.  
79 Nüshada “nā-mizāşlıḳ” yazılan ibare “nā-mizāclıḳ” olmalıdır.  
80 Kelime nüshada “ḥāne” şeklinde yazılmış.  
81 Kelime nüshada “ḥāk” şeklinde yazılmış.  
82 Kelime nüshada “zevāt” şeklinde yazılmış.  
83 Başlık kısmı nüshada boş bırakılmış.  
84 Nüshada “ ḥāṭır” yazılmış. 
85 Nüshada “iẕin” yazılmış. 

nişḭn-i irşād olan Ḳāsım Paşalı Şeyḫ ʿAbdḭ Efendi istḭfāsıyla mūmā ileyh Şeyḫ 
Yaḥyā Efendi beşinci derecede ol maḳām-ı āsitāne-ı pḭre pūst-nişḭn olup ber-
murād olmuşlar. [11b] Yüz on beş yaşını mütecāviz zamānına irişmiş oldıġım 
Ḳādiriyye’den Şeyḫ Resmḭ birāderi Ḳabaḳulaḳ Tekyesi şeyḫi Süleymān Efendi’niñ 
lisānından mesmūʿum bu mūmā ileyh Yaḥyā Efendi Kütahiyyeyü’l-aṣl olup ḥḭn-i 
ṣabāvetinde taḥṣḭl-i ʿilm içün İstanbul’da Ayaṣofya Medresesinde taḥṣḭl-i kemāl ol 
esnāda sarāy-ı hümāyūn Ḫācelerine ilḥāḳ ile ḳadrleri terfḭʿ ġāyet feṭānet ṣāḥibi bir 
ẕāt-ı şerḭf imiş ʿilm ü feṭānet sāyesinde ṭaraf-ı pādişāhḭden teftḭş86 içün Mora 
ṭaraflarına irsāl olup ḫidmet87-i devlet-i ʿaliyyeyi edā ve baʿż-ı ṭarḭḳat-i ʿaliyye-i 
ṣūfiyyeyi istek88 iden ẕevāt89lar ṭarḭḳ-i ʿaliyyeye teşvḭḳ ve rāh-ı Ḥaḳḳ’a terġḭb içün 
iẕn ü icāzet ḥattā merḥūm Sāmḭ Paşa’nıñ büyük pederi ʿ Abdu’l-Bāḳḭ Efendi’ye daḫı 
iẕn ü icāzet virüp Mora ṭaraflarında yedi ḳadar zāviye ʿAbdü’l-bāḳḭ Efendi’niñ 
himmetiyle ḫulefānıñ tekeŝŝüri90 ve Moravḭ Ḫāce Şeyḫ Yaḥyā Efendi’niñ 
teveccühāt-ı seniyyeleriyle tezāyüd itmiş ise de baʿde Sulṭān Maḥmūd Ḫān-ı 
Ŝānḭde Mora Ḳırāliyet olmaḳ ḥasebiyle ehl-i İslāmıñ olmadan hicretlerinde ol 
dergāh-ı şerḭfler külliyen küffār-ı bed-ḫāksār yedlerine geçüp maḥv oldı. Sene 
1236. Mūmā ileyh Şeyḫ ʿAbdu’l-bāḳḭ-zāde91 Şeyḫ Meḥemmed Necḭb Efendi’niñ 
maḫdūmları birisi Sāmḭ ve dḭgeri ki Bāḳḭ ve yine dḭger üçünci maḫdūmları 
Ḫayrullāh bu üç birāderler Mıṣr’a hicret idüp Mıṣr vālḭsi Meḥemmed ʿAlḭ Paşa bu 
üç birāderleriñ kemāllerine naẓar iderek bu üç ẕevātı birer ḫidmet-i ʿāliyye ile 
istiḫdām92 baʿde zamān bu üç ḳarındaşlar rütbe-i ʿāliyye ile ikrām olup Sāmḭ Paşa 
ḥażretlerine rütbe-i vezāretle ḳadr-i ʿālḭsi terfḭʿ olundı. Gelelim yine āsitāne-i 
maḳām-i pḭrde beşinci pūst-nişḭn olan [12a] Şeyḫ Yaḥyā Efendi fi’l-aṣl Kütahiyyeli 
olup yuḳarıda ẕikri sebḳat itmiş olmaġla taṭvḭl-i kelāmdan berḭ olsun içün bu 
ḳadarla beyān oldı. Müşārun ileyh Şeyḫ Ḫāce Yaḥyā Efendi pādişāh-ı ʿālem-penāh 
ṭarafından teftḭşlik93 ḫidmet-i seniyyesiyle Mora sevāḥiline gidüp tekmḭl-i 
ḫidmete der-i saʿādete gelüp Moravḭ Yaḥyā Efendi deyü mülaḳḳab olmuşlar. Bu 
Moravḭ Şeyḫ Yaḥyā Efendi’niñ dört ʿaded nuṭḳ-ı şerḭfi vardır.  

                                                 
86 Nüshada “tefdḭş” yazılmış.  
87 Nüshada “ḥidmet” yazılmış.  
88 Nüshada “isdek” yazılmış. 
89 Nüshada “zevāt” yazılmış.  
90 Nüshada “tekessür” yazılmış.  
91 Nüshada “ẕāde” yazılmış.  
92 Nüshada “istiḥdām” yazılmış. 
93 Nüshada “tefdḭş” yazılmış. 

Müşārun ileyh Şeyḫ Yaḥyā Moravḭ ḥażretleriniñ sinn-i şerḭfleri bāliġ olup 
ʿömrleri āḫire resḭde olduḳda bu sulṭān daḫı āḫire teşrḭf bunlar da pḭr-dāşı Şeyḫ 
Süleymān Veliyyü’d-dḭn Efendi’niñ ayaġ ucunda türbe-i maḫṣūṣda94 defn 
olunmuşlar. Ḳaddesallāhu sırrahū. Bu Sulṭānıñ fevtine iki tārḭḫ söylenmiştir.  

[mefāʿḭlün mefāʿḭlün mefāʿḭlün mefāʿḭlün] 

Alup kilk-i terin deste95 hezārān ḥüzn ile Fıṭnat 

 İderken fikr sāl-i rıḥleti tārḭḫini tenhā 

Didi bu mıṣra ʿ ile nāsa iʿlān eyleyüp hātif 

Ola Yaḥyā Efendi’niñ maḳarrı cennetü’l-mevʾā 1184 

Moravḭ Şeyḫ Yaḥyā Efendi merḥūmuñ maḫdūm-ı ekremleri es-Seyyid eş-
Şeyḫ el-Fāżıl ʿAbdü’ş-Şekūr Efendi ol tārḭḫde Yediḳule civārında el-Ḥāc Evḥadü’d-
dḭn [12b] Dergāh-ı şerḭfinde pūst-nişḭn olan Seyyid Şeyḫ ʿAbdü’l-Kerḭm Efendi üç 
nefer evlādlarını terk iderek bi-emrillāh fevt olup ol zamānıñ ekmel-i meşāyiḫ-i 
ʿiẓāmıñ intiḫāblarıyla96 bā-fermān-ı ʿālḭ-şān Nūre’d-dḭn ḫānḳāh-ı şerḭfinde pūst-
nişḭn Şeyḫ Yaḥyā Moravḭniñ maḫdūmı ʿālim ü fāżıl eş-Şeyḫ ʿAbdü’ş-Şekūr Efendi 
mütevefā Şeyḫ ʿAbdü’l-Kerḭm Efendi’niñ terk itdigi maḫdūmlarıña Seyyid 
ʿAbdü’ş-Şekūr dḭgeri Muṣṭafā Muṣliḥü’d-dḭn ve yine dḭgeri Meḥemmed Celāle’d-
dḭn Efendi’lere olundıġı Şehḭd Meḥemmed Paşa Tekyesi pūst-nişḭnleri bu 
ẕevāt97ların aḳrabālarındandır ki ḳuṭb Ḥüseyn Efendi silsilesidir. Burada bir ṭaḳım 
nefsānḭ ẕātlar cenāb-ı Nūre’d-dḭn el-Cerrāḥḭ ḥażretlerine ifk ü iftirā ile nā-lāyıḳ 
sözler iderler imiş. ʿAcabā bu fiʿlde bu efkārda olan kimesneler yevm-i nedāmetde 
ḥayā itmezler mi gelelim sözümize baʿde ḥażret-i pḭr Nūre’d-dḭn el-Cerrāḥḭ 
āsitānesinde pūst-nişḭn olan Şeyḫ Yaḥyā Moravḭ dār-ı beḳā idüp maḫdūm-ı 
mükerremi Şeyḫ Seyyid ʿAbdü’ş-Şekūr Efendi altıncı derecede āsitāne-i maḳām-ı 
Nūre’d-dḭn’e teşrḭf itmişler peder-i vālāları Moravḭ Şeyḫ Yaḥyā Ḥażretlerinden 
tekmḭl-i ṭarḭḳ idüp ve müstaḫlef olmuşlar.  

 

 

                                                 
94 Nüshada “maḥṣūṣ” yazılmış.  
95 Nüshada “Olup kilke terin hezārān ḥüzn ile Fıṭnat” şeklinde olan ilk mısrada vezin ve anlam sorunu 
olduğu için Fıtnat Divanı’ndan (Çeçen, 1996, 292) kontrol edilerek düzeltildi. 
96 Nüshada “intiḥāb” yazılmış.  
97 Nüshada “وات زه” “ ” yazılmış.  

Ḥażret-i Şeyḫ Seyyid ʿAbdü’ş-Şekūr ḳuddise sırrahū 

Müşārun ileyh ʿAbdü’ş-şekūr Efendi yalñız üç sene maḳām-ı irşād98 ile 
muḳayyed olup sinni seksen ṭoḳuza bāliġ ve ʿömrleri āḫir olmaġla bu ẕāt-ı ʿālḭ 
[13a]-ḳadr daḫı biñ yüz seksen yedi (sene 1187) tārḭḫinde dār-ı beḳāya rıḫlet idüp 
ol maḳām-ı mübārekde türbe-i maḫṣūṣda99 pederi ṣol cānibine defn-i ḫāk 
olmuşlar. Ḳaddesallāhu sırrahū.  

eş-Şeyḫ el-Ḥāc İbrāhḭm Eyyūbḭ Fetḥḭ  

Yedinci derecede Eyyūb el-Enṣārḭ rażḭ ʿanhü’l-Bārḭ civārında Baba Ḥıżır100 
Maḥallesinde vāḳıʿ Tımışvar101 defterdārı İbrāhḭm Beg Mescidi imāmı ve tekyesi 
Şeyḫi ve Ser-ṭarḭḳ-zāde102 ḥażretleriniñ eşher-i ḫulefālarından Ḥāfıẓ Şeyḫ İbrāhḭm 
Efendi tekye-i meẕkūr103ede ẕikr ü tevḥḭd ve imāmet ḫiẕmet-i celḭlesiyle meşġūl 
iken tārḭḫ-i meẕkūr104da maḳām-ı ḥażret-i pḭrde seccāde-nişḭn olan mūmā ileyh 
Şeyḫ Seyyid ʿAbdü’ş-Şekūr Efendi dār-ı beḳāya rıḫlet idüp meẕkūr105 Şeyḫ İbrāhḭm 
Efendi āsitāne-i pḭre naḳl ile ol Sulṭān daḫı seccāde-i irşād106 ḳuʿūd buyurmuşlar 
el-Ḥāc İbrāhḭm Efendi deyü muʿarrefdir. Bu sulṭān ol maḳām-ı ʿālḭde yedi sene 
muʿammer olup sinni vāṣıl olduḳda bu ẕāt-ı şerḭf dār-ı āḫirete teşrḭf ile bu daḫı 
türbe-i maḥṣūṣ olan muvāceheniñ ṣol cānibine defn-i ḫāk107 olmuşlar. 
Raḥmetullāhi ʿaleyhi tārḭḫ-i vefātları sene 1194. [13b] Mūmā ileyh Ḥācḭ Şeyḫ 
İbrāhḭm Efendi merḥūm olup yerine Ḳumrılı Mescide Ṣalı Dergāhında seccāde-
nişḭn-i irşād108 olan Şeyḫü’ş-şüyūḫ Mevlānā Şeyḫ Meḥemmed el-Moravḭ āsitāne-i 
pḭr naḳl ile seccāde-i irşāda109 ḳuʿūd buyurmuşlar.  

Mevlānā eş-Şeyḫi’ş-Şüyūḫ Meḥemmed el-Moravḭ  

Sekizinci dereceki Ḳumrılı Mescid Tekyesi şeyḫi eş-Şeyḫ Meḥemmed el-
Moravḭ ḥażretleri bu ẕāt-ı ʿālḭ-ḳadr yedi sekiz yaşında bi’l-münāsebe Mora 

                                                 
98 Nüshada “ḭrşād”  yazılmış. 
99 Nüshada “maḥṣūṣ” yazılmış.  
100 Nüshada “حيدر” şeklinde okunduğu gibi yazılmış.  
101 Nüshada “Dımışvar” yazılmış.  
102 Nüshada “ẕāde” yazılmış.  
103 Nüshada “mezkūr” yazılmış. 
104 Nüshada “mezkūr” yazılmış.  
105 Nüshada “mezkūr” yazılmış. 
106 Nüsha “ḭrşād” yazılmış. 
107 Nüshada “ḥāk” yazılmış.  
108 Nüshada “ḭrşād” yazılmış. 
109 Nüshada “ḭrşād” yazılmış. 

ṭarafından der-i saʿādete gelüp cenāb-ı Ser-ṭarḭḳ-zāde110niñ evlādı olmadıġı 
cihetle bu ṣabḭ Meḥemmed’e meyl ü muḥabbet ve evlād maḳāmında taḥt-ı terbiye 
ve mekteb ile uṣūl-i ʿilm-i şerḭfe teşvḭḳ ve Ḳurʾān-ı ʿaẓḭmü’ş-şānı taʿlḭm ve ʿilm-i 
ʿArabiyyātı taḥṣḭl ile maʿān müşārun ileyh Ser-ṭarḭḳ-zāde111 efendimizden aḫẕ u 
beyʿat ile yed-i tevbeye mālik olup ʿilm-i şerḭf ile maʿān seyr ü sülūk-ı ṭarḭḳat-ı 
ʿaliyyeye rāġbet ile ḳadr-i ʿālḭleri gün-be-gün ẓāhiren vü bāṭınen maʿmūr baʿde 
müşārun ileyh Ser-ṭarḭḳ-zāde112 cenāblarından ḫilāfet ü icāzet duʿāsına nāʾil [ve] 
mālik baʿde Ser-ṭarḭḳ-zāde113 Efendi merḥūmuñ āsitāne-i ḥażret-i pḭre naḳl ile 
seccāde-i pḭre ḳuʿūd idüp Ḳumrılı Mescide nām-ı ʿālḭlerine olan Ṣalı Dergāh-ı 
şerḭfini evlād-ı maʿnevisi ki eş-şeyḫi’ş-şüyūḫ el-Moravḭ Meḥemmed cenāblarına 
terk ve ḳaṣr-ı yed buyurmuşlar. Bu ẕāt-ı şerḭfiñ zamān-ı meşḭḫatlerinde ki biñ yüz 
ṭoḳsan altı Balaṭ ḥarḭḳ-i kebḭrinde āsitāne-i ḥażret-i Nūre’d-dḭn muḥteriḳ114 olup 
baʿde müceddeden evvelki resm-i ʿatḭḳ üzre inşāsına şeyḫ ḥażretleri muvaffaḳ 
olmuşlar. 1196. Üç ʿaded tārḭḫ ḫānḳāh-ı şerḭfiñ tecdḭdine [14a] levḥa ile āvḭze 
olmuş taṭvḭl olmasun içün ḳaṣḭde-i tārḭḫ taḥrḭr olunmadı.  

Vesḭmā düşdi bā-tevfḭḳ tārḭḫ-i itmāmı 

Ne ḫūb115 dergāh-ı Nūre’d-dḭn Cerrāḥ behr-āsā116 

[mefāʿḭlün mefāʿḭlün mefāʿḭlün mefāʿḭlün] 

Çıḳup bir çilekeş tā ki Vesḭmā didi tārḭḫin 

Zihḭ resm-i nevḭn-i Dergāh-ı Nūre’d-dḭn Cerrāḥḭ 

[mefāʿḭlün mefāʿḭlün mefāʿḭlün mefāʿḭlün] 

Vesḭmā düşdi yā Ḥayy bu muṣarraʿ tārḭḫ itmāmı 

Yapıldı bḭ-ʿadḭl tecdḭd olup dergāh-ı Nūre’d-dḭn 

Āsitāne-i maḳām-ı Pḭr’deñ geçeñ aʿizze-i kirāmıñ ʿadedlerini beyān ile 
ḳaṣḭde olmaḳ üzre Ḫāce Neşʾet Efendi’niñ manẓūmesi 

 

                                                 
110 Nüshada “ẕāde” yazılmış.  
111 Nüshada “ẕāde” yazılmış. 
112 Nüshada “ẕāde” yazılmış. 
113 Nüshada “ẕāde” yazılmış. 
114 Nüshada “muḫterḭḳ” yazılmış.  
115 Nüshada “ḥūb” yazılmış. 
116 Beytin vezni çıkmamaktadır.  

[fāʿilātün fāʿilātün fāʿilātün fāʿilün] 

Ḫānḳāh-ı Şeyḫ Nūre’d-dḭn Cerrāḥḭ gel ḳıl dil-küşād 

Ol ṭarḭḳ-i Ḫalvetiyyeden bir ḳul itdi ictihād 

Mekteb-i ʿirfāndan ders almış ledün ʿilminden ol 

Küntü kenz sırr-ı ḥaḳḳdan söyledi çün vāridāt 

Ḳuṭb-ı ʿālemsin nesl-i Ebū ʿUbeyde ibnü’l-Cerrāḥ117 

Cerḥ iderdi ḳalbleri ḳılurdı ġamdan āzād118 

ʿĀlemiñ müşkillerini fetḥ itdi şol ḳuṭb-ı zamān 

Pḭşgāhına gelen olurdı ġamdan çün āzād119 

Ser-ḫalḭfe Şeyḫ Süleymān pūsta iclās eyledi 

Mürşid-i kāmil idi hem ehl-i ḥāl şeyḫü’l-ʿibād 

İgci Şeyḫ Meḥemmed Ḥüsāme’d-dḭn oturdı hem bir zamān(1158)  

Ẕikr ü tevḥḭde müdām hem zühd120 ü taḳvāsı ziyād  

Ḥażret-i Şeyḫ Ser-ṭarḭḳ-zāde121 Meḥemmed Emḭn sene 1168 

ʿĀrif-i billāh u çoḳ nāsı eyledi irşād122 

Ehl-i tefsḭrdir fuḥūlde hem ʿazḭz-i muḥteşem123  

Çoḳ kişi feyż aldı tāc giydi budur şeyḫü’l-fuʾād 

Şeyḫ Seyyid ʿAbdü’l-ʿazḭz eyleyüp pūst-ı ḳıyām 1172 

Moravḭ Yaḥyā Efendi geldi ʿālem oldı şād 1174 

Şeyḫ Yaḥyā-zāde124 Şeyḫ ʿAbdu’ş-Şekūre geçdi pūst  

Feyż-i Ḥaḳ’dan ḥiṣṣe-dār olmuş oldur ṣāḥib-i evrād 1174 

                                                 
117 Mısra vezne uymamaktadır.  
118 Nüshada “āẕād” yazılmış.  
119 Nüshada “āẕād”  yazılmış. 
120 Nüshada “ẕühd”  yazılmış.  
121 Nüshada “ẕāde” yazılmış.  
122 Mısra vezne uymamaktadır.  
123 Nüshada “muḫteşem” yazılmış.  
124 Nüshada “ẕāde” yazılmış. 

Şeyḫ Ḥācḭ İbrāhḭm Efendi münzevḭ bir ẕāt125 idi  

Ehl-i tevḥḭd ehl-i ḥāl iḫlāṣla rūḥuñ eyle şād 

Şimdi ṣāḥib-pūst olan Şeyḫ Meḥemmed Moravḭ 

Maʿnevḭ evlādıdır oldı yüzünden ber-murād 

Şeyḫ bir zḭbā durur Şeyḫ Meḥemmed ġoncası 

Ẓāhir ü bāṭında şeyḫdir Ḥaḳḳ ide ʿömrüñ ziyād 

Bānḭ-i ŝānḭ olup yapdı tevḥḭd-ḫāneyi 

Şeyḫ Meḥemmed Moravḭ eyledi maʿmūr-ābād 1201 

Sene 1187 tārḭḫinde bi-emr velḭyü’n-niʿamḭ maḥrūsa-i Ġalaṭa’ya mużāf 
Ḳāsım Paşa’da defn-i ḫāk126-i ʿıṭr-nāk pḭr-i ṭarḭḳat ḳuṭbu’r-rabbānḭ cenāb-ı ḥażret-
i şeyḫ [14b] Meḥemmed Ḥüsāme’d-dḭn ʿUşşāḳḭ el-Ḫalvetḭ ḳaddase sırrahu’l-Bārḭ 
āsitānelerine müşārun ileyh Nūre’d-dḭn āsitānesi Şeyḫ Meḥemmed Moravḭ 
Efendi’niñ vekāletlerinde pençşenbe güni muḳābele-i şerḭfden çend sāʿat aḳdem 
iki erbāb-ı diḳḳat teşrḭf idüp cenāb-ı Ḥażret-i Şeyḫ Meḥemmed Moravḭ’den 
beynehümālarında mübāḥaŝe127 itdikleri ʿaşḳ-ı mecāzla ʿaşḳ-ı ḥaḳḭḳi uzun uzadı 
bir suʾāldir şöyle suʾāl itdiklerinde şeyḫ-i müşārun ileyh ḥażretleri şeyḫāne ol 
meclisde olan ẕevāt128lar cümleten memnūniyyet tezāyüd ile tebeddül olup ve ol 
iki ẕevātlarıñ şeyḫ ḥażretleriniñ cevāb-ı şāfḭlerine ḳāniʿ olduḳlarını Vehbḭ-i 
merḥūm Şevḳ-engḭz-nām kitābına ḳayd eylemiş bu faḳḭr daḫı bu ḳıṣṣayı teberrüken 
bu maḥalle taḥrḭr eyledik. Şeyḫ-i müşārun ileyhiñ tercüme-i aḥvālini beyān 
iderek Ḫāce Neşʾet Efendi merḥūm ve Ġalaṭa Mevlevḭ-ḫāne şeyḫi Ġālib Efendi daḫı 
Şeyḫ ḥażretleriniñ  vefātlarına iki tārḭḫ manẓūm olaraḳ tanẓḭm itmiş 
olduḳları  

Ḫāce Neşʾet  

Ola rūḥ-ı mübārek ḫürrem  

Ḳaddesallāhu sırrahu’l-ekrem 1209 

[fāʿilātün fāʿilātün fāʿilātün fāʿilün] 

Gevherḭ eşkile Ġālib yazdılar tārḭḫini 

                                                 
125 Nüshada “ẕād” yazılmış.  
126 Nüshada “ḥāk” yazılmış.  
127 Nüshada “mübāḥase” yazılmış.  
128 Nüshada “zevāt” yazılmış.  

Şeyḫ Meḥemmed çekdi cismin çille-i medfende ḥayf 1209 

Pederim velḭyyü’n-niʿmetim Şeyḫ Meḥemmed Şākir Efendi ḥażretleri 
Fetḥiyye Medresesinde ders ile meşġūl iken biñ yüz ṭoḳsan yedi ḥudūdında 
ḥażret-i pḭr Nūre’d-dḭn el-Cerrāḥḭ ḳuddise sırrahū efendimiz cenāblarınıñ āsitāne-
i feyż-penāhlarında seccāde-nişḭn-i irşād olan şeyḫü’ş-şüyūḫ müşārun ileyh eş-
Şeyḫ Meḥemmed el-Moravḭ ḥażretlerinden aḫẕ-ı beyʿat ve seyr [ü] sülūk ile ʿilm-
i ẓāhir ü ʿilm-i bāṭın ile meşġūl bir müddetden ṣoñra Şeyḫ Meḥemmed el-Moravḭ 
Cenāblarınıñ ʿömrleri āḫire resḭde ki altmış ile yetmiş mā-beynindeki 67 sinne 
bāliġ olup bi-emrillāhi teʿālā dār-ı beḳāya teşrḭf (sene 1209) ol maḳām-ı ʿālḭde 
türbe-i şerḭfde Şeyḫ Yaḥyā Moravḭ ḥażretleriniñ ayaġ ucına defn-i ḫāk129-i ʿ ıṭr-nāk 
olmuşlar. Raḥmetullāhi ʿaleyhi. Ol maḳām-ı mübāreke ḫālḭ130 ve ḫidmet-i ʿaliyye-i 
pḭrān muʿaṭṭal ḳalmasun içün İstanbul’da [15a] Silivri ḳapusı civārında Ḳaragöz 
Meḥemmed Paşa çeşmesi ittiṣālinde Saʿdullāh Çavuş Mescidi ve dāḫilinde 
Ẕerdeci-zāde131 Şeyḫ Ḥüseyn Efendi zāviyesinde pūst-nişḭn olan ẕikri sebḳat itmiş 
idi. Merḥūm İgci Şeyḫ Meḥemmed Ḥüsāme’d-dḭn’iñ ḫalḭfesi yüz on beş yaşında. 

eş-Şeyḫ el-Ḥāc ʿAbdu’r-raḥmān Ḥilmḭ  

Ṭoḳuzıncı dereceki bu ẕāt-ı şerḭf Yediḳule debbāġ eṣnāfınıñ şeyḫleri iken 
meẕkūr132 Saʿdullāh Çavuş imāmı Zerdeci-zāde133 eş-Şeyḫ Ḥüseyn Efendi 
merḥūmuñ dāmādı olup ol tārḭḫde bi’l-münāsebe Nūre’d-dḭn el-Cerrāḥḭ ḫānḳāh-ı 
şerḭfinde pūst-nişḭn olan İgci Şeyḫ Meḥemmed Ḥüsāme’d-dḭn Ḥażretleriden aḫẕ-ı 
ṭarḭḳat idüp baʿde zamān iẕn ü icāzet duʿāsına nāʾil olmuşlar baʿde ḳāʾin134 pederi 
biñ iki yüz tārḭḫinde yerine imām ve zāviyedār olup baʿde biñ iki yüz ṭoḳuz 
tārḭḫinde Moravḭ Şeyḫ Meḥemmed Efendi vefātında āsitāne-i maḳām-ı Nūre’d-dḭn 
el-Cerrāḥiyye naḳl ile bu ẕāt-ı şerḭf yüz yaşını mütecāviz ber-murād olmuşlar 
müşārun ileyh daḫı bir müddet ol maḳām-ı ʿālḭde ẕikr ü tevḥḭd ile müdāvim iken 
sene 1215 tārḭḫinde ʿalā-rivāye sinni yüz on beş oldıġını ḭmā iderek ʿömrleri āḫire 
resḭde olmaġla dār-ı āḫirete teşrḭf ḫānḳāh-ı ʿālḭde ṭarḭḳa ḳarḭb türbe-i şerḭf 
dāḫilinde defn-i ḫāk135 olmuşlar. Ṭavḭlü’l-ḳāme dāʾimā ṣāʾim fuḳarāya iḥsān u 
inʿāmı mebzūl bir ẕāt-ı şerḭf imiş. Raḥmetullāhi ʿaleyhi.  

                                                 
129 Nüshada “ḥāk” yazılmış.  
130 Nüshada “ḥālḭ”  yazılmış.  
131 Nüshada “ẕāde” yazılmış. 
132 Nüshada “mezkūr” yazılmış. 
133 Nüshada “ẕāde”  yazılmış. 
134 Nüshada “ḳāʾḭn” yazılmış.  
135 Nüshada “ḥāk” yazılmış. 

[fāʿilātün fāʿilātün fāʿilātün fāʿilün] 

Çıḳup bir gerçek erenler söyledi tārḭḫini136 

Merḳadi züvvāre oldı cilve-gāh-ı ʿāşıḳān      sene 1215 [15b] 

eş-Şeyḫ Meḥemmed Ṣādık Efendi  

Onuncı derecede  

Ḳāżḭ Çeşmesi ḳurbunda merḥūm Şeyḫü’l-islām Dürrḭ137-zāde138 ḳonaġı 
ḳarşısında İgci Şeyḫ Meḥemmed Ḥüsām Efendi’niñ dergāh-ı şerḭfi pūst-nişḭni Şeyḫ 
Meḥemmed Saʿdeʾd-dḭn Efendi ḫulefālarından eş-Şeyḫ Meḥemmed Ṣādıḳ Efendi 
ḥażretleri meẕkūr139 Şeyḫ ʿAbdu’r-Raḥman Efendi vefātında yerine āsitāne-i 
maḳām-ı pḭre seccāde-nişḭn olup ʿömrleri āḫire resḭde olup bir sene ol maḳām-ı 
ʿālḭde irşād ile muḳayyed iken (sene 1214) dār-ı āḫirete teşrḭf idüp ol maḳām-ı ʿālḭ 
olan türbe-i maḫṣūṣda140 defn olmuşlar. Sinn-i şerḭfi bāliġ olmuşlar dāʾimā zeytūn 
cekerdigi tesbḭḥ iʿmālıyla taʿayyüş buyurırlar imiş. Raḥmetullāhi ʿaleyhi.  

el-Ḥāc eş-Şeyḫ Muṣṭafā Efendi: 

On birinci derece bu ẕāt-ı şerḭf Edirne ḳapusı141 civārında ʿAcı Çeşme 
maḥallesinde vāḳıʿ Ser-ṭarḭḳ-zāde ḫalḭfesi es-Seyyid Şeyḫ Ḫalḭl Niẓāmḭ Efendi 
ḫalḭfesi Şeyḫ el-Ḥāc Muṣṭafā Efendi ki ʿazḭzleri olan Ḫalḭl Niẓāmḭ Efendi’niñ 
vefātından ṣoñra Niẓāmḭ Tekyesine pūst-nişḭn olup baʿde zamān Nūre’d-dḭn 
āsitānesi Şeyḫi meẕkūr142 Şeyḫ Meḥemmed Ṣādıḳ Efendi vefātlarından ṣoñra 
maḳām-ı ḥażret-i Nūre’d-dḭn’e[16a]Seccāde-nişḭn olup baʿde bunlar da ʿömrleri 
āḫir ve sinn-i şerḭfi ________143 vāṣıl olaraḳ dār-ı beḳāya rıḫlet idüp bunlarda ol 
maḳām-ı şerḭfde türbe-i ʿālḭde defn-i ḫāk144 olmuşlar. Raḥmetullāhi ʿaleyhi. Tārḭḫ-i 
vefātları sene 1219.  

Fāżılü’ş-Şeyḫ Meḥemmed Emḭn Efendi: 

On ikinci dereceki bu ẕāt-ı ʿ ālḭ-ḳadr evāʾil-i ḥālinde ṭalebe-i ʿ ulūmdan olup 
silk-i ʿulemāya dāḫil ve zümre-i müderrisḭne vāṣıl olaraḳ liyāḳat-ı kemāllerine 
                                                 
136 İlk tefile vezne uymamaktadır. 
137 Nüshada “دورى” yazılmış.  
138 Nüshada “ẕāde” yazılmış. 
139 Nüshada “mezkūr” yazılmış. 
140 Nüshada “maḥṣūṣ” yazılmış. 
141 Kelime nüshada iki kere yazılmış.  
142 Nüshada “mezkūr" yazılmış.  
143 Nüshada bu kısım kırmızı çizgi ile çizilmiş ve boş bırakılmıştır.  
144 Nüshada “ḥāk” yazılmış.  

göre ṭaşra145 ḥükūmet-i şerʿiyyesinde ḫayl[ḭ]146 zamān istiḫdām147 iken 
kendüleriniñ ṭarḭḳ-i ṣūfḭyyeye meyl ü muḥabbetleri tezāyüd idüp ol zamānıñ 
aṣlaḥ-ı mevcūdlarından Ḳumrılı Mescid dergāhında pūst-nişḭn-i irşād148 olan 
Mevlānā eş-Şeyḫ Meḥemmed Moravḭ ḥażretlerinden aḫẕ-ı beyʿat idüp ḫayl[ḭ]149 
zamān saʿy-ı sülūk ile meşġūl elbās-ı tāc [u] ḥırḳa ile iẕn ü icāzet duʿāsına nāʾil 
nūrun-ʿalā-nūr olup baʿde şeyḫ-i müşārun ileyh ḥażretleri muʿḭn olmaḳ cihetiyle 
mūmā ileyh Şeyḫ Emḭn Efendi ḥażretlerini ser-ṭarḭḳliḳ ḫidmet150-i celḭlesiyle 
cihet-i maʿneviyye olaraḳ kendülere elṭāf-ı İlāhiyye olup baʿde şeyḫ-i kāmilleri 
olan Şeyḫ Meḥemmed el-Moravḭ ḥażretleri Nūre’d-dḭn el-Cerrāḥḭ Efendi’miziñ 
āsitāne-i ʿaliyyelerine (sene 1219) naḳl ile seccāde-i irşād151a ḳuʿūdları ve vuḳūʿ 
bulmaġla mūmā ileyh Ser-ṭarḭḳ Şeyḫ Fāżıl Emḭn Efendi daḫı ol maḳām-ı ʿālḭde 
(sene 1219) māh iki seccāde-nişḭn olup bu sulṭānıñ daḫı ʿömr-i şerḭfi sinni 75’e 
vāṣıl olaraḳ dār-ı beḳāya rıḫlet idüp yine ol maḳām-ı ʿālḭde türbe-i şerḭf dāḫilinde 
ʿazḭzleri olan Şeyḫ Meḥemmed el-Moravḭ ḥażretleriniñ ḳademleri ṭarafına defn-i 
ḫāk152 olmuşlar. Tārḭḫ-i vefātları (sene 1220) bu ẕāt-ı şerḭfiñ [16b] ibtidā ṭarḭḳat-ı 
ʿaliyye-i ṣūfiyye intisābına sebeb kendüleriniñ tevellüd itmiş olduḳları ḫāne153-i 
ʿālḭleri Ḳumrılı Mescid’de muḳaddemā kendüleriñ pūst-nişḭn olduḳları Ser-ṭarḭḳ-
zāde154 cenāblarınıñ Ṣalı Tekyesi ḳarşusında olmaḳ ḥasebiyle ḥḭn-i taḥṣḭlleri 
zamānında cenāb-ı Ser-ṭarḭḳ-zāde155niñ yed-i beyʿatlarıyla müşerref ʿilm-i ẓāhir ü 
ʿilm-i bāṭın ile taḥṣḭl ve kesb-i kemāl baʿde ẕikri mesbūḳ Mevlānā eş-Şeyḫ 
Meḥemmed el-Moravḭ ḥażretlerinden aḫẕ-ı feyż-i İlāhiyye’e nāʾil olaraḳ iẕn ü 
icāzet duʿāsına nāʾil-i Rabbānḭ olmuşlar ṭavḭlü’l-ḳāme156 ve mücerredü’l-ḥāl ġāyet 
celb-i ḳulūba mālik bir ẕāt-ı ʿālḭ-ḳadr imiş. Moravḭ Meḥemmed Efendi ḥażretleri 
dār-ı beḳā idüp pederim ve mürşidim efendim ḥażretleri bu Şeyḫ Emḭn Fāżıl 

                                                 

145 Nüshada “ ” yazılmış.  
146 Nüshada “ḥayl” yazılmış.  
147 Nüshada “istiḥdām” yazılmış. 
148 Nüshada “ḭrşād” yazılmış.  
149 Nüshada “ḥayl” yazılmış. 
150 Nüshada “ḥidmet” yazılmış.  
151 Nüshada “ḭrşād” yazılmış. 
152 Nüshada “ḥāk” yazılmış. 
153 Nüshada “ḥāne” yazılmış.  
154 Nüshada “ẕāde” yazılmış.  
155 Nüshada “ẕāde” yazılmış. 

156 Nüshada “ ” şeklinde yazılmış. 

ḥażretlerinden fürūʿāt-ı esmā-i şerḭflerini tekmḭl itmişlerdir. Raḥmetullāhi ʿ aleyhim 
ecmaʿḭn.  

eş-Şeyḫ es-Seyyid Meḥemmed ʿĀrif Dede İbn ʿAbdü’ş-Şekūr: 

On üçünci dereceki ẕikri mesbūḳ Nūre’d-dḭn el-Cerrāḥḭ āsitānesinde 
muḳaddemā pūst-nişḭn olan Şeyḫ ʿAbdü’ş-Şekūr ḥażretleriniñ maḫdūmı eş-Şeyḫ 
es-Seyyid Meḥemmed ʿĀrif Dede Efendi pederleriniñ ḥḭn-i vefātlarında kendüleri 
bāb-ı ʿālḭ mühimme ḳalemi ketebesinden olup baʿde zamān tersāne-i ʿāmirede 
ḥavz emḭni olup bir müddet ḫidmet-i celḭle ile meʾlūf iken ol tārḭḫde Nūre’d-dḭn 
el-Cerrāḥḭ āsitānesinde seccāde-nişḭn-i irşād157 olan eş-Şeyḫ Meḥemmed Fāżıl 
Emḭn Efendi ʿömrleri āḫire resḭde olup dār-ı beḳāya rıḫlet idüp [17a] maḥlūlından 
bu sulṭān daḫı ol maḳām-ı ʿalḭyye pūst-nişḭn olaraḳ ber-murād olmuşlar bu ẕāt 
vasaṭü’l-ḳāme ġāyet ẓarḭf nefesleri müʾeŝŝir158 ġāyet fuḳarā vü żuʿafāya mürüvveti 
mebzūl sinni 49’a vāṣıl olup ʿömrleri āḫire resḭde olaraḳ bi-emrillāhi teʿālā dār-ı 
beḳāya rıḫlet bunlarda ol maḳām-ı ʿālḭde türbe-i şerḭf dāḫilinde cenāb-ı pḭr 
efendimiziñ birāderi ḥażret-i Şeyḫ İbrāhḭm Efendi’niñ ṣol cānibine defn-i ḫāk 
oldılar. Raḥmetellāhi ʿaleyhi. Tārḭḫ-i vefātları (sene 1238) ġāyet liḥyeleri aḳ ve 
ẕekāvet159de nādirü’l-vücūd bir ẕāt-ı müstaḳḭmü’l-eṭvār ve bu ẕātıñ ʿilmi lāḥiḳ 
olmadan gerek kendü ṭarḭḳinden ve gerek sāʾir ṭarḭḳden olsun hḭç kimesneye 
dergāh tevcḭh olmaz idi. Ve bu ẕātıñ zamānında ve bu faḳḭriñ ḥḭn-i ṣabāvetim ki 
dört yaşında oldıġım ḥasebiyle ḫānḳāh-ı ʿ ālḭniñ cümle ḳapusı ve miḥrābıñ maḥalli 
ve tevḥḭd-ḫāne160niñ aḥşāb ḳubbesi yıldız ile müzeyyen olması gibi şeyleri ḥālā 
ḫayālimde ḳalmışdır. Biñ iki yüz otuz üç tārḭḫinde Cennet-meḳān Ġāzḭ Sulṭān 
Maḥmūd Ḫān-ı Ŝānḭ ḥażretleri Dervḭş Paşa’nıñ idāresiyle ḫānḳāh-ı şerḭfiñ 
müceddeden taʿmḭr ve inşāsına irāde idüp semā-ḫāne-i şerḭf eski maḥallinden 
hedm ile türbe-i şerḭfe muttaṣıl oldı ve kifāyet miḳdārı fuḳarānıñ itʿām-ı taʿāmına 
żamm161 olup ve fuḳarā vü żuʿafā mesrūr u dilşād olaraḳ maḳām-ı ḥażret-i Nūre’d-
dḭn el-Cerrāḥḭ nūrun-ʿalā-nūr oldı. Raḥmetullāhi ʿaleyhi. Eyyūbü’l-Enṣārḭ civārında 
Arpa Emḭni çeşmesi ḳurbunda defterdār İbrāhḭm mescidi tekyesi şeyḫi eş-Şeyḫ 
Meḥemmed Memiş dḭvānında Tevfḭḳ maḫlaṣıyla maʿrūfdur. Bu maḳām-ı ʿālḭniñ 
tecdḭdine on sekiz mıṣrāʿ bir ḳaṣḭde inşā itmişdir.  

[mefāʿḭlün mefāʿḭlün mefāʿḭlün mefāʿḭlün] 

                                                 
157 Nüshada “ḭrşād” yazılmış.  
158 Nüshada “müʾessir” yazılmış. 
159 Nüshada “zekāvet” yazılmış.  
160 Nüshada “ḥāne” yazılmış. 
161 Nüshada “ẓamm” yazılmış.  

Didi Tevfḭḳ ola ismi Ḥamḭd beyitine tārḭḫ 

Ḥamḭd ismiñ ḳo şādān ola pḭrānıñ ervāḥı (Sene 1233) 

Tārḭḫ-i Vefātı Sene 1238 

[fāʿilātün fāʿilātün fāʿilātün fāʿilün] 

Sırrını taḳdḭs idüp ʿĀrif Dede ḥażerātınıñ 

Ḥażret-i Ḥaḳ medfeniñ pür-nūr ide pür-żiyā 

Muḳaddemā kendüleri bāb-ı ʿālḭ mühimme oṭası ḫulefālarından iken 
birāderi medḭne-i Üsküdār’da Ḳaraca Aḥmed ḳurbunda Şeyḫ Ḥāfıẓ İsmaʿḭl ḳuddise 
sırrahū Tekyesi Şeyḫi Zeyne’l-ʿĀbidḭn [17b] el-Maʿrūf bi-Dervḭş Efendi ki Vālide-i 
ʿAtḭḳ ḳurbunda Ḳapu Aġası Cāmiʿ-i Şerḭfi imāmı iken birāderi Dede Efendi 
merḥūmuñ vāsıṭasıyla müstaḳillen bir vaḳfiyye-i şerḭf bir bāb şeyḫ süknāsı ve bir 
bāb berber dükkānıyla bir miḳdār vaẓḭfe taʿyḭn ile mūmā ileyh eş-Şeyḫ Zeyne’l-
ʿĀbidḭn Efendi ṣaġḭr maḫdūmı es-Seyyid ʿAbdu’l-ʿazḭz Efendi ʿuhdesine meşḭḫat-ı 
meẕkūr162eyi tevcḭh itdirüp kendüleri cāmiʿ-i şerḭfde imām olduḳları ḥālde 
pençşenbe günleri erkān-ı Nūre’d-dḭn el-Cerrāḥḭ el-Ḫalvetiyyeyi baʿde’ṣ-ṣalāti’ẓ-
ẓuhrı edādan ṣoñra icrā-i āyḭn-i şerḭf iderek nice müddet ol Cāmiʿ-i Şerḭfde imāmet 
ve ḫitābet ile ve ẕikr-i tevḥḭd ile meşġūl baʿde edā-yı imāmet ve edā-yı ẕikr ü 
tevḥḭd ile cāmiʿ-i şerḭfde maḫdūm-ı ekremi olan Seyyid ʿAbdü’l-ʿAzḭz Efendi kesb-
i liyāḳat itmiş oldıḳlarından peder-i ekremi eş-Şeyḫ Zeyne’l-ʿĀbidḭn Efendi ʿāzim-
i beyt olup baʿde edā-yı Ḥacc-ı şerḭfden ṣoñra be-emr-i teʿālā ecel-i mevʿūdlarıyla 
(sene 1235) tārḭḫinde dār-ı beḳāya rıḫlet idüp Mekke-i Mükerreme’de defn-i ḫāk-
i ʿıṭr-nāk olmuşlar. Medḭne-i Üsküdār’da Ḳaraca Aḥmed Cāmiʿ-i Şerḭfi ṭaraf-ı 
yemḭni olan yol kenārında tāc-ı şerḭf ile ʿalāmetleri el-yevm mevcūd pederleri 
Ḥażret-i Şeyḫ ʿAbdü’ş-Şekūr Efendi ḥażretlerinden müstaḫlef olmuşlardır. 
Raḥmetullāhi ʿaleyhi.  

es-Seyyid eş-Şeyḫ ʿAbdu’l-ʿAzḭz Efendi  

On dördünci dereceki ẕikri mesbūḳ Nūre’d-dḭn el-Cerrāḥḭ āsitānesi pūst-
nişḭni [18a] Dede Efendi merḥūmuñ birāder-zāde163si ve Ḳapu Aġası imāmı es-
Seyyid ʿAbdu’l-ʿAzḭz Efendi ki pederleri eş-şeyḫ Zeyne’l-ʿĀbidḭn Efendi’niñ 
dāmādlarından ʿammḭleri olan Dede Efendi’niñ taḥt-ı terbiyesinde olup kesb-i 
kemāl ile meşġūl olaraḳ dāʾimā duʿā-yı ḫayriyyesine nāʾil ve ṭarḭḳiniñ ricālini 

                                                 
162 Kelime nüshada “mezkūr” şeklinde yazılmıştır.  
163 Nüshada “ẕāde” yazılmış.  

kendüsinden ḫoşnūd164 ve cemḭʿ-i ṭarḭḳ-i ʿaliyyeniñ ricālini memnūn ġāyet edḭb ü 
feṭānet ṣāḥibi ve ṭavḭlü’l-ḳāme ve Üsküdārḭ Ḥażret-i Hāşim Efendi sülāle-i 
ṭāhirelerinden olduḳları cümle ʿindinde müsellem ġāyet ḫoş ṣoḥbet ve kelāmları 
ve nefesleri müʾeŝŝir165 ʿulemā ve vükelā ʿindinde maḳbūl ü merġūb pederim 
ḥażretleri Anaṭolı ḳavaġında iskān itmek cihetiyle ol tārḭḫde pederim 
ḥażretleriniñ ʿuhdelerinde olan Ḳımrḭli Mescid Dergāhında vekālet ile Ṣalı günleri 
muḳābele-i şerḭfi icrā iderler idi. Ve yine taḥṣḭl-i kemālden gerü ḳalmayup feyż-i 
Rabbāniyye müteraḳḳıb ve ʿAmmḭsi Dede Efendi’den aḫẕ-ı ṭarḭḳat baʿde iẕn ü 
icāzet duʿāsına nāʾil olup biñ iki yüz oṭuz sekiz tārḭḫinde ʿammḭleri olan Nūre’d-
dḭn el-Cerrāḥḭ āsitānesinde seccāde-nişḭn olan Dede Efendi bi-emrillāhi teʿālā dār-
ı beḳāya rıḫlet idüp müteveffā müşārun ileyh Dede Efendi’niñ ṣulb-i kebḭr-i 
maḫdūmı Seyyid Yaḥyā Efendi ol tārḭḫde şūrḭde-mizāc ve ṭarḭḳ-i ʿavāmda olmaḳ 
mülābesesiyle ol maḳām-ı ʿālḭ ki āsitāne-i ḥażret-i pḭr-i mūmā ileyh Yaḥyā 
Efendi’ye tevcḭḥ olmayup müteveffā Şeyḫ Dede Efendi’niñ birāderi ki Şeyḫ 
Zeyne’l-ʿĀbidḭn Efendi’niñ maḫdūm-ı ekremi Seyyid ʿ Abdü’l-ʿAzḭz Efendi’ye cümle 
meşāyiḫ ḥażerātlarınıñ ḥüsn-i teveccühleri kendüsinde ser-māye oldıġı āşikār 
olup ʿammḭleri Dede Efendi merḥūmdan münḥal olan maḳām-ı ḥażret-i pḭriñ 
seccāde-i şerḭfe iclās idüp ol maḳām-ı mübārekeye pūst-nişḭn oldı. Ṭavḭl ḳāme 
ḳırca liḥyeli beşūşü’l-vech dāʾimā iḫvānına ḫayr ile meʾlūf ve saḫḭ ṭabḭʿat ve ʿilm-
i ʿArabiyyāta vāḳıf ġāyet mūsiḳḭ-şinās166 ve riḳʿa ṭaḥrḭri pek aʿlā idi. Dāʾimā 
maḳāmlarında ḳuʿūd ile eger daʿvet ile bir maḥalle giderler ise yine gelüp ḫānḳāh-
ı ʿālḭsinde ḳuʿūd [18b] idüp nice āŝār167-ı celḭle ile āsitāne-i maḳām-ı ḥażret-i pḭr 
efendimiziñ rūḥāniyyet-i ʿaliyyesiyle tezyḭn ve fuḳarānıñ iṭʿām-ı ṭaʿāmiyelerine 
żamm168 ve māʾ-i leẕḭẕiñ müceddeden yollarınıñ yeñiden iʿmārına ġayret idüp 
ḫānḳāh-ı şerḭf yeñiden ḥayāt buldı. Ġāzḭ Sulṭān Maḥmūd-ı Ŝānḭ ḥażretleri (sene 
1246) tārḭḫinde teşrḭfleriniñ vuḳūʿı bu dāʿḭleri pederim Şeyḫ Şākir Efendi 
cenāblarından aḫẕ-ı beyʿat idüp biñ iki yüz ḳırḳ altı ḥudūdında maḳām-ı ḥażret-i 
pḭrde ṣāḥib-i ḥücre olup ol maḳām-ı ʿālḭde min-ġayr-ı liyāḳat imāmet ve türbe-i 
şerḭf ḫidmet169-i ʿālḭyesinde oldıġım eŝnāda170 defʿa yine sulṭān-ı müşārun ileyh 
ḥażretleri (sene 1244) tārḭḫinde teşrḭf-i şāhāne vuḳūʿ bulup fuḳarā vü żuʿafāya 
mebzūl olaraḳ cümle-i fuḳarā vü dervḭşānı mesrūr eyledi. Ve yine ġāzḭ-i müşārun 
                                                 
164 Nüshada “ḥoşnūd” yazılmış.  
165 Nüshada “müʾessir” yazılmış. 
166 Nüshada “şināz”  yazılmış.  
167 Nüshada “āsār” yazılmış.  
168 Nüshada “ẓamm” yazılmış. 
169 Nüshada “ḥidmet” yazılmıştır.  
170 Nüshada “esnā” yazılmış.  

ileyh ḥażretleri āsitāne-i ḥażret-i pḭre teşrḭf-i hümāyūnları oldıġı yine dḭger ġāzḭ-
yi müşārun ileyh ḥażretleri maḳām-ı cenāb-ı pḭre teşrḭf-i şāhānesi (sene 1247) 
tārḭḫinde vuḳūʿı dḭger yine Ṭop-ḫāne-i ʿāmire civārında Fındıḳlı Dergāh-ı 
şerḭfinde bā-irāde-i pādişāhḭ Miʿrāciyye-i şerḭf cemʿiyyeti muṣammem olmaġla ol 
cemʿiyyet-i şerḭfe müstaḳillen bā-irāde-i pādişāhḭ Nūreʾd-dḭn el-Cerrāḥḭ āsitānesi 
pūst-nişḭni Şeyḫ ʿ Abdü’l-ʿAzḭz Efendi ḳırḳ ʿ aded fuḳarā vü ḫulefāsıyla maʿān ol gün 
Dergāh-ı Fındıḳlıda baʿde ṣalāt-ı ẓuhrı edā baʿdeʾl-Miʿrāciyye-i şerḭf duʿā vü 
ŝenādan ṣoñra pādişāh-ı ʿālem-penāh ḥażretleri ol meclis-i şerḭfde daḫı ber-ā-ber 
ḳafes-i hümāyūnlardan ol meclis-i ʿ ālḭyeyi ziyāret baʿde’ẕ-ẕikr [ü] duʿā vü ŝenādan 
ṣoñra Ġāzḭ Sulṭān Maḥmūd-ı Ŝānḭ ḥażretleri sarāy-ı hümāyūnlarına teşrḭfe raġbet 
buyıruldı ol gün ki meşāyiḫ ü ḫulefā vü dervḭşān ve nice fuḳarālara daḫı başḳa 
başḳa iḥsān-ı şāhāne mebzūl idi ki ḥattā pederim efendim cenāblarına 
müstaḳillen beş yüz ġurūş bir çıḳuñ İḥsān-ı şāhāne oldı. Raḥmetullāhi ʿaleyhim 
ecmaʿḭn. Bu tārḭḫ ki sene 1250 [19a] Şaʿbān-ı Şerḭfiñ on ṭoḳuzıncı güni vāḳıʿ oldıġı 
bu maḥalle ḳayd olındı. Ve yine dḭger sene 1251 evāsıṭında pādişāh-ı müşārun 
ileyh Ġāzḭ Ḥażretleri āsitāne-i maḳām-ı ḥażret-i pḭr efendimize teşrḭf-i 
hümāyūnları ʿ aḳḭbinde maḳām-ı ḥażret-i pḭr efendimiziñ müceddeden inşāsına ve 
ittiṣālinde vāḳıʿ Şekerci el-Ḥāc Ḫalḭl Aġa’nıñ mutaṣarrıf oldıġı menzilini ḫānḳāh-ı 
ʿālḭniñ şeyḫlerine süknā olmaḳ üzre mübāyaʿa olmasını irāde-i pādişāhḭ taʿalluḳ 
menzil-i meẕkūr171 ol tārḭḫde ṭaraf-ı evḳāf-ı hümāyūndan ḳırḳ biñ ġurūşa 
mübāyaʿa olup ḫānḳāh-ı şerḭfe ilāve ile evḳāf-ı hümāyūn nāẓırı devletlü Ḥasḭb 
Paşa ḥażretlerine irāde-i pādişāhḭ ile ḫānḳāh-ı ʿālḭniñ küşādına ruḫṣat buyurulup 
(sene 1252) āsitāne-i maḳām-ı pḭriñ küşādı tārḭḫ-i meẕkūr172da vāḳıʿ olup ol gün 
teşrḭf-i hümāyūn ve Miʿrāc-ı Şerḭf ḳırāʾatı baʿde devrān u ḳuʿūd ẕikr-i şerḭfi baʿde 
pādişāh-ı ʿālem ḥażretlerine duʿā vü āmḭn ṣadāları ʿarşü’r-raḥmāna ʿurūc iderek 
ol cemʿiyyet-i ʿālḭ ḫitām bulup ol gün duʿāyı çehārşenbe ḳurbunda Murād Monlā 
Tekyesi şeyḫi Şeyḫ el-Ḥāc Meḥemmed Murād Efendi ḥażretlerine irāde olmuşdı 
baʿde’d-duʿā Şeyḫ Meḥemmed Murād Efendi ḥażretlerine müstaḳillen ʿaṭiyye-i 
şāhāneden başḳa bir boġça iḥsān ve nice fuḳarā vü żüʿafāya daḫı iḥsān-ı şāhānesi 
mebzūl olaraḳ gerüye ʿavdet-i şāhāne oldı. Ḫānḳāh-ı ʿāliniñ tecdḭdine Mekke-i 
Mükerreme ḳāżḭsi Ṣaḥḥāflar Şeyḫi-zāde173 ve Vaḳʿa-Nüvḭs ṣudūr-ı ʿaẓāmdan ve 
naḳḭbü’l-eşref Esʿad Efendi’niñ dāmādı es-Seyyid Naẓḭf Efendi’niñ söyledigi 
tārḭḫiñ ḳaṣḭdesi ḥarf olaraḳ maḳṭaʿ beyti taḥrḭr olundı.  

                                                 
171 Nüshada “mezkūr” yazılmıştır.  
172 Nüshada “mezkūr” yazılmıştır. 
173 Nüshada “ẕāde” yazılmış.  

[fāʿilātün fāʿilātün fāʿilātün fāʿilün] 

Söyledi tecdḭdine tārḭḫ dāʿḭ-i Naẓḭf 

Āsitāne-i Pḭr Nūre’d-dḭn hemḭn oldı cedḭd 

Şāʿir Vehbḭ-zāde174 Ḫayrḭ Efendi’niñ Sene 1252  

[mefāʿḭlün mefāʿḭlün mefāʿḭlün mefāʿḭlün] 

Erenler himmetiyle söyledim tārḭḫini Ḫayrḭ 

ʿAzḭzḭ āsitāne pḭr Nūre’d-dḭn cedḭd oldı    sene 1252 

[fāʿilātün fāʿilātün fāʿilātün fāʿilün] 

Ḫayrḭ cevher gibi bir tārḭḫiniñ itdi yādigār 

Ḫān Maḥmūd yapdı Nūre’d-dḭne zḭbā āsitān [19b] 

[mefāʿḭlün mefāʿḭlün mefāʿḭlün mefāʿḭlün] 

ʿAzḭzi dergeh[i] Ḫayrḭ didi şu tām tārḭḫini  

Maḳām-ı ḳuṭb Nūre’d-dḭn bu vālā āsitān oldı 

[fāʿilātün fāʿilātün fāʿilātün fāʿilün] 

Pādişāh yapdı gelüp üçler didi tārḭḫini 

Ḳuṭb Nūre’d-dḭn Cerrāḥiyye vālā āsitān  

Pederim efendim ḥażretleriniñ ḫulefālarından Ṭob-ḫāne175-i ʿāmire 
biñbaşılarından Ḥasan Birrḭ Efendi’niñ söyledigi tārḭḫiñ maḳṭaʿ beyti bu maḥalle 
teberrüken ḳayd olındı.  

[mefāʿḭlün mefāʿḭlün mefāʿḭlün mefāʿḭlün] 

Düşürdüm bir güzel tārḭḫ ile taʿmḭrini Birrḭ 

Yapıldı āsitān ḳuṭb Nūre’d-dḭn Cerrāḥḭ 

Sulṭānü’l-Ġāzḭ ʿAbdü’l-Mecḭd Ḫān ḥażretleri cülūs-ı hümāyūnlarından 
ṣoñra ki sene 1254 tārḭḫinde maḳām-ı pḭre teşrḭf-i şāhāne vuḳūʿı bu maḥalle ḳayd 
olundı. Ve ġāzḭ-i müşārun ileyh ḥażretleriniñ ümmü’l-müʾminḭn176 Vālide Sulṭān 
ʿaliyyetü’ş-şān ḥażretleri (sene 1254) maḳām-ı pḭre ziyāret ḳaṣdıyla teşrḭfleri ḳayd 

                                                 
174 Nüshada “ẕāde”  yazılmış. 
175 Nüshada “ḥāne” yazılmış.  

176 İbarede anne anmamındaki Arapça “Ümm” kelimesi nüshada “ ” şeklinde yazılmıştır.  

olındı. Ve yine dḭger Sulṭānu’l-Ġāzḭ ʿAbdü’l-Mecḭd Ḫān ḥażretleri Miʿrāciyye-i 
Şerḭf ḳaṣdıyla maḳām-ı ḥażret-i pḭre teşrḭf-i şāhḭ olup baʿde ḫānḳāh-ı ʿālḭniñ 
taʿmḭrini irāde buyurduḳları sene 1240 tārḭḫi oldıġı daḫı bu maḥalle ḳayd olundı. 
Baʿde Sulṭānü’l-Ġāzḭ ʿAbdü’l-Mecḭd Ḫān ḥażretleriniñ vālideleri Sulṭān-ı 
ʿaliyyetü’ş-şān ḥażretleri cenāb-ı ḥażret-i pḭr Nūre’d-dḭn el-Cerrāḥḭ ḳaddesallāhu 
sırrahu’l-ʿālḭ efendimiziñ mübārek ṣandūḳa-i şerḭflerine pūşḭde olmaḳ üzere zer 
işleme çuḳa olaraḳ pḭrimiz ṣulṭānımız müşārun ileyhiñ ṣandūka-i şerḭflerine iksā 
olmaḳlıḳ üzre ve birde miḥrāb-ı şerḭfiñ yemḭn ü yesār ṭarafına kebḭr ve şemʿ-i ʿ asel 
ile müzeyyen her sene tecdḭd ile kebḭr şemʿdān ve tevḥḭd-ḫāne177niñ ṭavānınıñ 
orta maḥalline āvḭze olmaḳ bir kebḭr āvḭze daḫı iḥsān-ı ʿ aliyyetü’ş-şān oldıġı ve bir 
kebḭr vālide şālı daḫı taʿbḭr olan şālı cenāb-ı pḭr efendimiz müşārun ileyh 
ḥażretleriniñ ṣandūḳa-i şerḭfiñ üstüne taʿlḭḳ olmaġla sene 1245 muḥarrem üç 
tārḭḫine vuḳūʿ buldıġı bu maḥalle ḳayd olundı. Sinn-i şerḭfi elli üçe vāṣıl olaraḳ biñ 
iki yüz yetmiş Şevvāl-i şerḭfiñ yigirmi beş tārḭḫiyle nefs-i ʿazḭzleri ḫitāma resḭde 
olup müstesḳḭ ʿilleti bahānesiyle bi-emrillāhi teʿālā çehār-şenbe dār-ı beḳāya 
rıḫlet idüp muḳaddemā [20a] kendüleriniñ vaṣiyyetleri üzre bu dāʿḭler ġasl 
ḫiẕmetini min-ġayrı lāyıḳ edā itmiş oldıġımı teberrüken bu maḥalle ḳayd ile 
beyānı āsitāne-i ʿaliyyede ʿOŝmāniyye Cāmiʿ-i Şerḭfi civārında Çālāḳ-zāde178 ve 
nām-ı dḭger Aʿmā ʿAlḭ Dede Zāviyesi şeyḫi Seyyid Aḥmed Efendi merḥūmuñ 
maḥlūlından Şeyḫü’l-islām Mevlānā Mekkḭ-zāde179 Muṣṭafā ʿĀsım Efendi 
ḥażretleri Çālāk-zāde180 Zāviyesi iḥsān u tevcḭh buyurmuşlar tārḭḫ sene _____181 
merḥūm-ı müşārun ileyh Şeyḫ ʿAbdu’l-ʿAzḭz Efendi’niñ cenāzesi Fātiḥ Cāmiʿ-i 
Şerḭfinde baʿde ṣalāt-ı ẓuhr edā ve cenāze namāzı edā ve yine ḫānḳāh-ı ʿālḭ olan 
āsitāne-i ḥażret-i pḭrde türbe-i şerḭf dāḫilinde Dede Efendi merḥūmuñ ḳademi 
ucında dḭvāre muttaṣıl ḳabirlerine defn-i ḫāk182 oldılar. Raḥmetullāhi ʿaleyhi.  

Vefātlarına Tārḭḫ 

Ḥilmḭ idince tārḭḫ düşdi yektā 

Lāhūtı itdi meʾvā ʿAbdü’l-ʿAzḭz Efendi sene 1270 şevvāl-i şerḭf yevm-i 
çehārşenbe. [20b] 

 

                                                 
177 Nüshada “ḥāne” yazılmış. 
178 Nüshada “ẕāde” yazılmış.  
179 Nüshada “ẕāde” yazılmış. 
180 Nüshada “ẕāde” yazılmış. 
181 Tarih nüshada boş bırakılmış.  
182 Nüshada “ḥāk” yazılmış.  

Ser-Ṭarḭḳ eş-Şeyḫ ʿAbdullāh eṣ-Ṣabūrḭ 

Bu ẕāt-ı ʿālḭ-ḳadr sülāle-i ḥażret-i Aḳ Şemse’d-dḭn cenāblarından olup bu 
Ḳumrılı Mescid Dergāh-ı şerḭfi zamān-ı Fātiḥ’de Aḳ Şemse’d-dḭn Ḥażretlerine 
kütüb-ḫāne iḥsān buyurulup nice müddet bu kütüb-ḫāne zamān-ı Sulṭān Bāyezḭd 
Ḫānḭde İstanbul keferesi yine ṭuġyān idüp o esnāda bir ṭāḳım evḳāt ve sāʾire bu 
gibi şeyler yine niẓāmından ṭaşra çıḳup yine belde-i ṭayyibeyi sükūnet geldikde 
Aḳ Şemse’d-dḭn ḥażretleriniñ maḫdūm-ı ekremi Meḥemmed Fażlullāh Efendi 
ḥażretleri peder-i ʿālḭsi ḥażret-i Aḳ Şemse’d-dḭn cenābları dār-ı beḳā idüp kütüp-
ḫāneyi dergāh ṭuvarına ḳoyup kendüleri anda nice müdded ẕikr ü tevḥḭd ile 
meʾlūf bu ẕāt dār-ı beḳāya teşrḭflerinden ṣoñra bu kütüb-ḫāne-i meẕkūr183 
mülkiyet üzre menzil184(?) ḥükmünde olup baʿde baṭnen ʿan baṭnin185 ṭarḭḳ-i 
ṣūfiyyeniñ ser-ṭarḭḳi ve meşāyiḫ-i Ḫalvetiyyeniñ güzḭdesi Şeyḫ ʿAbdullāh eṣ-
Ṣabūrḭ ḳuddise sırrahū ḥażretleriniñ yed-i ṭaṣarruflarına geçüp bir miḥrāb-ı şerḭf 
vażʿ ile kütüp-ḫāne-i meẕkūr186ı zāviye ḥükmine tebdḭl ve nice müddet ol maḳām-
ı mübārekede erkān-ı Şemsiyye üzre Ṣalı günleri ẕikr ü tevḥḭd ile vaḳtleri ḫitāma 
resḭde sinn-i ʿālḭleri ṭoḳsanı tecāvüz itmiş oldıḳları mervḭdir. Müşārun ileyh Aḳ 
Şemse’d-dḭn-zāde187 eş-Şeyḫ Meḥemmed Fażıl Efendi ḥażretleriniñ vefāt 
tārḭḫlerine ẓafer-yāb ve maḥall-i medfenleri daḫı mechūl olmaġla bizim de burada 
sükūtumuz lāzım geldi. Ser-ṭarḭḳ-zāde ḥażretleri āsitāne-i Nūre’d-dḭn el-Cerrāḥḭ 
ḳuddise sırrahu’l-ʿālḭ [21a] cenāblarınıñ maḳām-ı mübārekelerinde seccāde-nişḭn 
olan ʿĀrif-i billāh İgci eş-Şeyḫ Meḥemmed Ḥüsāme’d-dḭn vefātlarında Ḳumrılı 
Mescidde Ṣalı Dergāhı ki peder-i ʿālḭlerinden müntaḳil olan maḳāmda seccāde-
nişḭn-i irşād iken sene 1168 ḥudūdında āsitāne-i maḳām-ı ḥażret-i pḭrde naḳl itmiş 
oldıḳlarından tārḭḫleri ve evṣāf-ı cemḭlelerinden baʿż-ı pederleri Ser-ṭarḭḳ eş-Şeyḫ 
ʿAbdu’llāh Efendi’niñ tārḭḫ-i vefātları āsitāne-i ḥażret-i pḭrde üçünci derece pūst-
nişḭn ki ṭahrḭr olındı.  

 

 

 

                                                 
183 Nüshada “mezkūr” yazılmış.  

184 Nüshada  şeklinde yazılan kelimenin okunuşundan emin olunamadı.  
185 Sonrasında kesintiye uğramadan.  
186 Nüshada “mezkūr” yazılmış. 
187 Nüshada “ẕāde” yazılmış. 



 BİLAL GÜZEL – BİR TEKKE BİYOGRAFİSİ: GÜLŞEN-İ AZÎZ                                                                                                                                                   140 

  

 tEMKIK - Ϧикмeт -  حكمت  

HİKMET - Akademik Edebiyat Dergisi [ Journal of Academic Literature ] 

Yıl 10, SAYI 21, GÜZ 2024 

ISSN: 2458 - 8636  

 

 

Kaynakça 
Abd el-Latîf Fazlî b. Mehmed Şâkir. Gülşen-i Azîz. Ali Emiri Efendi, Millet 

Kütüphanesi, Şeriyye, 1099, 1b-21a.  

Arslan, Mehmet.“Abdüllatîf Fazlî”, Türk Edebiyatı İsimler Sözlüğü, 2014. 
https://teis.yesevi.edu.tr/madde-detay/abdullatif-fazli [Erişim Tarihi: 
25.05.2024] 

Coşkun, Menderes. “Klasik Sonrası Dönem(1800-1860), Estetik Nesir”, Türk 
Edebiyatı Tarihi. ed. Talat Sait Halman vd. C.2. 666-671. Ankara: Kültür 
Bakanlığı Yayınları, 2007. 

Çeçen, Halil. Fıtnat Hanım Hayatı, Sanatı ve Divanı İnceleme-Metin. Malatya: İnönü 
Üniversitesi, Sosyal Bilimler Enstitüsü, Yayımlanmamış Doktora Tezi, 1996. 

Güzel, Bilal. "Gülşen-i Azîz (Abdüllatif Fazlî)". Türk Edebiyatı Eserler 
Sözlüğü,2022.http://tees.yesevi.edu.tr/madde-detay/gulseni-i-aziz-
abdullatif-fazli. [Erişim Tarihi: 12.06.2024]. 

İsen, Mustafa. “XVI. Yüzyılda Nesir”. XVI. Yüzyıl Türk Edebiyatı. ed. M.A Yekta 
Saraç& Muhsin Macit.148-169. Eskişehir: Anadolu Üniversitesi 
Açıköğretim Fakültesi Yayınları, 2011. 

Mengi, Mine. “Eski Türk Edebiyatında Nesir: Gelişimi ve Kaynakcası”. Türkiye 
Araştırmaları Literatür Dergisi  5/10 (2007), 43-76. 

Öztürk, Mehmet Cemâl . Cerrâhîlik Metinleri. İstanbul: Ketebe Yayınları, 2018. 

Öztürk, Mehmet Cemal. “Nûreddin Cerrâhî”, DİA.33/252-253. İstanbul: Türkiye 
Diyanet Vakfı Yayınları, 2007. 

Tayşi, Mehmet Seyhan. “Gülşen-i Azîz (Cerrâhiyye Tarikatı ve Silsilesi)”, BİSAV 
Bülten, 39/11-26. 1997. 

Yola, Şenay . “Cerrâhiyye”. DİA. İstanbul: Türkiye Diyanet Vakfı Yayınları, 1993. 

 

 


